
మోదీ - మెలోనీ సెల్ఫీ 
ఫొటో వైరల్..!

- జయభేరి, ఢిల్లీ:

ప్రధాని మోదీతో ఇటలీ ప్రధానమంత్రి జార్జియా 
మెలోనీ సెల్ఫీ తీసుకున్నారు. జి7 సమ్మిట్‌ సందర్భంగా 
ప్రధానులిద్దరూ సెల్ఫీ దిగారు. దీనికి సంబంధించిన 
ఫోటో నెట్టింట వైరల్ అవుతోంది. మూడ‌వ సారి 
ప్ర‌ధాని బాధ్య‌త‌లు చేప‌ట్టిన మోదీ తొలిసారి విదేశీ 
టూర్‌కు వెళ్లా రు. మెలోనీ ఆహ్వానం మేర‌కు ఆయ‌న 
ఇటలీ వెళ్లా రు. ఇద్ద‌రూ ద్వైపాక్షిక ర‌క్ష‌ణ‌, భ‌ద్ర‌తా స‌హ -
కారంపై చ‌ర్చించారు.

సీఎం రేవంత్ రెడ్డి  
సీరియస్

- జయభేరి, పెద్దపల్లి:
సుల్తానాబాద్ బాలికపై హత్యాచారం, నారాయణపేట్ 
ఉట్కూర్లో  వ్యక్తిని కొట్టి చంపిన ఘటనలను, సీఎం 
రేవంత్ రెడ్డి తీవ్రంగా పరిగణించారు. హత్యాచార 
నిందితుడిపై పోక్సో కేసు నమోదు చేసి, కఠిన శిక్ష 
పడేలా చూడాలని డీజీపీ రవిగుప్తాను ఆదేశించారు. 
శాంతిభద్రతల విషయంలో కఠినంగా వ్యవహరించా -
లని సూచించారు.

కేజ్రీ వాల్ భార్యకు 
కోర్టు  నోటీసు

- జయభేరి, న్యూఢిల్లీ:
ఢిల్లీ సీఎం అరవింద్ కేజ్రీవాల్ భార్య సునీత కేజ్రీవాల్కు 
ఢిల్లీ హైకోర్టు  శనివారం నోటీసులు జారీ చేసింది. 
అరవింద్ కేజ్రీవాల్ ఢిల్లీ లిక్కర్ పాలసీ కేసులో 
కోర్టు కు హాజరైనప్పుడు తీసిన వీడియోలను సోషల్ 
మీడియా నుంచి తొలగించాలని సూచించింది. దీనిపై 
జస్టిస్ నీనా బన్సల్ కృష్ణ, అమిత్ శర్మలతో కూడిన 
బెంచ్ ఆదేశాలిచ్చింది. కేజ్రీవాల్ గతంలో రౌస్ 
అవెన్యూ కోర్టు లో చేసిన ప్రసంగం కాసేపటికే సోషల్ 
మీడియాలో కనిపించింది.

తెలంగాణలో భారీగా తెలంగాణలో భారీగా 
ఐఏఎస్ బదిలీలుఐఏఎస్ బదిలీలు

- జయభేరి, హైదరాబాద్ :
20 మంది ఐఏఎస్ లను బదిలీ చేస్తూ  ప్ర భుత్వం ఉత్త ర్వులు జారీ చేసింది. బదిలీ 
అయిన కలెక్ట ర్ల  వివరాలు.. 

తెలంగాణలో భారీగా మరోసారి ఐఎస్‌ఎస్‌లను బదిలీ చేసింది ప్రభుత్వం. ఈసారి కొందరు కలెక్టర్లకి 
కూడాస్థా న చలనం కలిగించింది. కొత్త ప్రభుత్వం వచ్చిన ఆరు నెలలకు తెలంగాణలో జిల్లా కలెక్టర్లను 
మారుస్తూ ఆదేశాలు వచ్చాయి. సుమారు 20 జిల్లా ల కలెక్టర్లను మారుస్తూ ఉత్తర్వులు విడుదలయ్యాయి.
	 జిల్లా  పేరు	 కొత్త కలెక్టర్‌	 ఇప్పటి వరకు  
1 	 ఖమ్మం జిల్లా  	 ముజామిల్ ఖాన్ (పెద్దపల్లి కలెక్టర్) 	 వీపీ గౌతమ్‌
2 	నా గర్‌కర్నూలు 	 బడావత్ సంతోష్‌(మంచిర్యాల కలెక్టర్) 	 ఉదయ్ కుమార్
3 	 రాజన్న సిరిసిల్ల 	 సందీప్ కుమార్ ఝా(టాన్స్‌కో జేఎండీ) 	 అనురాగ్ జయంతి
4 	 కరీంనగర్‌ 	 అనురాగ్ జయంతి( సిరిసిల్ల కలెక్టర్) 	 పమీలా సత్పతి
5 	 కామారెడ్డి  	 ఆశిష్ సాంగ్వాన్(నిర్మల్‌ కలెక్టర్) 	 జితేష్ వీ పాటింల్
6 	 భద్రాద్రి  	 జితేష్ వీ పాటిల్(కామారెడ్డి జిల్లా  కలెక్టర్) 	 ప్రియాంక అలా
7 	 భూపాల్‌పల్లి 	 రాహుల్ శర్మ (వికారాబాద్‌ అదనపు కలెక్టర్) 	 భవేష్ మిశ్రా
8 	నా రాయణపేట్	 సిక్తా పట్నాయక్ (హన్మకొండ జిల్లా  కలెక్టర్) 	కో య శ్రీహర్ష
9	 పెద్దపల్లి 	కో య శ్రీహర్ష ( నారాయణ పేట జిల్లా  కలెక్టర్)	 ముజామిల్‌ ఖాన్
10 	హన్మకొండ 	 ప్రావీణ్య (వరంగల్ జిల్లా  ) 	 సిక్తా పట్నాయక్‌
11 	జగిత్యాల 	 సత్యప్రసాద్ (ఖమ్మం జిల్లా  అదనపు కలెక్టర్) 	 యస్మీన్ బాషా
12 	మహబూబ్‌నగర్‌ 	 విజయేంద్ర బోయి (ప్రత్యేక కార్యదర్శి)	 జీ రవి
13 	మంచిర్యాల 	 దీపక్‌( నాగర్ కర్నూలు అదనపు కలెక్టర్) 	 సంతోష్‌
14 	వికారాబాద్  	 ప్రతిక్ జైన్( ఐటీడీఏ పీవో ) 	నా రాయణ రెడ్డి
15 	నల్గ ొండ 	నా రాయణ రెడ్డి (వికారాబాద్ జిల్లా  కలెక్టర్) 	 హరిచందన
16 	వనపర్తి 	 ఆదర్శ సురభి( ఖమ్మం కమిషనర్) 	 తేజస్ నందలాల్‌
17 	సూర్యపేట 	 తేజస్ నందలాల్‌( వనపర్తి జిల్లా  కలెక్టర్) 	వెం కటరావు
18 	వరంగల్‌ 	 సత్య శారద దేవి (జాయింట్ సెక్రటరీ) 	 ప్రావీణ్య
19 	ములుగు 	 దివాకర (జగిత్యాల అదనపు కలెక్టర్) 	 త్రిపాఠీ
20 	నిర్మల్‌ 	 అభిలాష అభినవ్‌( జీహెచ్‌ ఎంసీ జోనల్ కమిషనర్) 	 ఆశీష్ సంగ్వాన్

కువైట్ అగ్ని ప్రమాదం స్పందించిన 
ప్రధానమంత్రి మోదీ..!

- జయభేరి, ఢిల్లీ:
కువైట్ అగ్ని ప్రమాదం విషయం తెలిసిన వెంటనే తీవ్ర విచారం వ్యక్తం చేసిన ప్రధానమంత్రి నరేంద్ర 
మోదీ. విదేశాంగ శాఖ సహాయ మంత్రి కీర్తి వర్ధన్ సింగ్‌ను వెంటనే కువైట్ వెళ్లా లని ఆదేశించారు. 
సహాయక చర్యలను దగ్గరుండి పర్యవేక్షించాలని సూచించారు. ప్రధాని మోదీ ఆదేశాల మేరకు 
ఈనెల 13న కీర్తి వర్ధన్ సింగ్ కువైట్ చేరుకున్నారు. బాధిత కుటుంబాలకు సంతాపం తెలిపిన ప్రధాని. 
తక్షణ సాయంగా మృతుల కుటుంబాలకు 2 లక్షల చొప్పున పరిహారం ప్రకటించారు.

కువైట్ అగ్ని ప్రమాదంలో 
మృత్యుంజయులు..?

2

మళ్లీ సోమవారం.. పోలవరం
- జయభేరి, విజయవాడ, జూన్ 15:

ఆంధ్రప్రదేశ్ సీఎం చంద్రబాబు మరో కీలక నిర్ణయం తీసుకున్నారు. 
గతంలో చేపట్టిన సోమవరం పోలవరంను పునరుద్ధరించారు. ఇకపై 
పోలవరం ప్రాజెక్టు పై ప్రతి సోమవారం సమీక్ష నిర్వహించాలని 
నిర్ణయించారు. ముందుగా పోలవరంలో జరుగుతున్న జరిగిన 
పనులపై నేరుగా పరిశీలించిన తర్వాత ఇకపై వారం వారం ప్రాజెక్టు  
పురోగతిపై అధికారులతో మాట్లా డాలని నిర్ణయించారు. ప్రమాణ 
స్వీకారం చేసిన తర్వాత మొదటిసారిగా వివిధ శాఖల అధికారులతో 
సీఎం చంద్రబాబు సమావేసమయ్యారు. ఆయా శాఖల్లో  జరుగుతున్న 
పనులు, ఇతర వివరాలు అడిగి తెలుసుకున్నారు. అందలో భాగంగా 
జలవనరుల శాఖ అధికారులతో కూడా సమీక్ష నిర్వహించారు. జల-
వనరుల శాఖాధికారులతో సమావేశమైన చంద్రబాబు... పోలవరం 
ప్రాజెక్టు  పురోగతి, జరుగుతున్న పనులపై ఆరా తీశారు. రివర్స్ 
టెండరింగ్ పేరుతో గత ప్రభుత్వం పనులను పూర్తిగా పక్కనే పడేసిం-
దని... తాము అధికారంలో ఉన్నప్పుడు దాదాపు 70 శాతం పనులు 
పూర్తి చేశామన్నారు. ఇకపై

జూలై 7 నుంచి 

బోనాలు
- జయభేరి, హైదరాబాద్, జూన్ 15:

 జ్యేష్ఠమాసం అమావాస్య తర్వాత ప్రారంభమయ్యే ఆషాడమాసం-
లో వచ్చే మొదటి గురువారం లేదా మొదటి ఆదివారం గోల్కొండ -
కోటపై జగదాంబిక ఆలయంలో 

విచారణ కమిషన్ కు 
కేసీఆర్ సుదీర్ఘ లేఖ

- జయభేరి, హైదరాబాద్, జూన్ 15:

 విద్యుత్ కొనుగోలు విషయంలో వస్తున్న ఆరోపణలు,జస్టిస్ ఎల్ 
నరసింహారెడ్డి కమిషన్‌ ఇచ్చిన నోటీసులపై మాజీ ముఖ్యమంత్రి బీఆ-
ర్‌ఎస్‌ అధ్యక్షుడు కేసీఆర్ స్పందించారు. ఈ మేరకు కమిషన్‌కు 12 
పేజీల లేఖ రాశారు. అందులో ఈ అంశాలు ఉన్నాయి. ఆ లెటర్‌ పూర్తి 
సారాంశం ఇదే "రాష్ట్రం

ధరణి సమస్యలకు 
శాశ్వత పరిష్కారం

- జయభేరి, హైదరాబాద్, జూన్ 15:

గత బీఆర్ఎస్ సర్కార్ తీసుకొచ్చిన ధరణి పోర్టల్ వల్ల రాష్ట్ర 
వ్యాప్తంగా లక్షలాది కుటుంబాలు భూసమస్యలు ఎదుర్కొన్నా-
యని వెన్యూ, హౌసింగ్, సమాచార పౌర సంబంధాలశాఖ 
మంత్రి శ్రీ పొంగులేటి శ్రీనివాస్ రెడ్డి అన్నారు.  ధరణి పోర్టల్ 
వల్ల రాష్ట్రంలో ఎన్నో కుటుంబాలు ఛిన్నాభిన్నం అయ్యాయని 
అన్నారు.  లోక్ సభ ఎన్నికల ప్రక్రియ ముగిసిన తర్వాత తాను 
ఖమ్మం జిల్లా లో పర్యటించినప్పుడు ప్రతి గ్రామంలో రెండు 
వందల కుటుంబాలకు పైగా భూ సంబంధిత సమస్యలను 
ఎదుర్కొంటున్న విషయం తన దృష్టికి వచ్చిందని పొంగులేటి 
తెలిపారు.  ప్రజలు ఎదుర్కొంటున్న ఈ సమస్యల నుంచి 
ఉపశమనం కలిగించడానికి త్వరలో ధరణి పోర్టల్‌ను పున -
ర్‌వ్యవస్థీకరించి, భూ వ్యవహరాలకు సంబంధించిన చట్టాల్లో    
మార్పులు తేవాల్సిన అవసరం ఉందన్నారు. ఆ దిశగా 
ఇప్పటికే తమ ప్రభుత్వం చర్యలు చేపట్టిందన్నారుడా.బీ.ఆర్.
అంబేద్కర్ సచివాలయంలోని 

బీఆర్ఎస్ సర్కార్ తీసుకొచ్చిన ధరణి పోర్టల్ వల్ల  
రాష్ట్ర  వ్యాప్తంగా లక్షలాది కుటుంబాలు 

భూసమస్యలు ధరణి పోర్టల్ వల్ల  రాష్ట్రం లో ఎన్నో 
కుటుంబాలు ఛిన్నాభిన్నం అయ్యాయని అన్నారు.  
లోక్ సభ ఎన్నికల ప్రక్రియ ముగిసిన తర్వాత తాను 

ఖమ్మం జిల్లా లో పర్యటించినప్పుడు ప్రతి 
గ్రామంలో రెండు వందల కుటుంబాలకు పైగా భూ 

సంబంధిత సమస్యలను ఎదుర్కొంటున్న 
విషయం తన దృష్టి కి వచ్చిందని వెన్యూ, 

హౌసింగ్, సమాచార పౌర సంబంధాలశాఖ మంత్రి 
శ్రీ పొంగులేటి శ్రీనివాస్ రెడ్డి  అన్నారు.

...మిగతాది 2 లో

...మిగతాది 2 లో

...మిగతాది 2 లో

...మిగతాది 2 లో

విద్యుత్ కొనుగోలు విషయంలో వస్తున్న ఆరోపణలు, 
జస్టిస్ ఎల్ నరసింహారెడ్డి కమిషన్‌ ఇచ్చిన నోటీసుల-
పై మాజీ ముఖ్యమంత్రి బీఆర్‌ఎస్‌ అధ్యక్షుడు కేసీఆర్ 
స్పందించారు. ఈ మేరకు కమిషన్‌కు 12 పేజీల లేఖ 
రాశారు. అందులో ఈ అంశాలు ఉన్నాయి. ఆ లెటర్‌ 
పూర్తి సారాంశం ఇదే "రాష్ట్రం ఏర్పడ్డనాడు తెలంగా-
ణలో విద్యుత్తు రంగం అత్యంత సంక్లిష్ట పరిస్థితుల్లో  
ఉండేది. ఏ ఒక్క సెక్టా రు కూడా కరెంటు సక్రమంగా 
సరఫరా కాకపోయేది. పరిస్థితులను గమనించే నాటి 
కేంద్ర ప్రభుత్వం తెలంగాణ విద్యుత్తు అవసరాల 
దృష్ట్ యా విభజన చట్ట ప్రకారం తెలంగాణకు ఇచ్చిన 
కరెంటు ఎంతమాత్రం సరిపోదు. 2014 నాటి విని-
యోగాన్ని బట్టి దాదాపు 2,700 మెగావాట్ల కొరత 
ఉంది. ఆంధ్రప్రదేశ్ కరెంట్ సరఫరాను ఎగవేయడం 
వల్ల 1,500 మెగావాట్లు , గ్యాస్ ఆధారిత విద్యుత్తు 
రాకపోవడం వల్ల 900 మెగావాట్లు  కలిపి మరో 
2,400 మెగావాట్ల లోటు ఏర్పడింది. మొత్తమ్మీద 
సుమారు 5,000 మెగావాట్ల కొరతతో తెలంగాణ-
లోని విద్యుత్తు రంగంలో తీవ్ర సంక్షోభం ఏర్పడింది. 
విద్యుత్తు సంక్షోభం నుంచి గట్టెక్కడానికి శాశ్వత 
ప్రయోజనాలు కోసం విద్యుత్తు పంపిణీ వ్యవస్థను 
పటిష్ఠపరచాం. ఫలితంగానే రాష్ట్రం ఆవిర్భవించి-
నప్పుడు 7,778 మెగావాట్లు గా ఉన్న రాష్ట్ర స్థా పిత 
విద్యుత్తు, తర్వాత సుమారు 20,000 మెగావాట్లపైచి-
లుకుకు చేరింది. దేశంలోనే నాణ్యమైన నిరంతరాయ 
కరెంటు అన్ని రంగాలకూ సరఫరా చేసిన ఏకైక రా-
ష్ట్రంగా మారింది. 2014 నాటికి తెలంగాణ తలసరి 
విద్యుత్తు వినియోగం 1,196 యూనిట్లు  ఉండగా, 
పదళ్లలో అది 2,349 యూనిట్లకు పెరిగింది. ఈ 
విజయాలు ఆషామాషీగా సాధించలేదు. విద్యుత్తు కొ-
నుగోళ్ల విధానంలో, నూతన విద్యుదుత్పత్తి కేంద్రాల 
ఏర్పాటులో చట్టా లను, నిబంధనలను పాటించాం. 
ఎలక్ట్రిసిటీ యాక్ట్ 2003ను అనుసరిస్తూ అవసరమైన 
అన్ని రకాల అనుమతులను పొంది ఎస్.ఇ.ఆర్.సి తీ-
ర్పులకు లోబడే చర్యలూ తీసుకున్నాం. దీనిపై అభ్యం-
తరాలు ఉంటే ఇ.ఆర్.సిలో ఫిర్యాదు చేయవచ్చు. దీనిపై 
తీర్పు నచ్చకుంటే ఎలక్ట్రిసిటీ అప్పిలేట్ ట్రైబ్యునల్ కు 
అప్పీలు చేసుకోవచ్చుఛత్తీస్‌గఢ్ నుంచి రాష్ట్ర విద్యుత్తు 
సంస్థలు కరెంటు కొనుగోలు చేయడంపై నాటి తెలు-
గుదేశం ఎమ్మెల్యేగా రేవంత్ రెడ్డి తెలంగాణ ఇ.ఆర్.
సికి అభ్యంతరాలు చెప్పారు. వాటిని పరిశీలించిన 
తర్వాతే తెలంగాణ విద్యుత్తు సంస్థలు చేసిన ప్రతిపా-
దనలకు ఇ.ఆర్.సి. ఆమోదముద్ర వేసింది. అప్పుడు 
అభ్యంతరం ఉండి ఉంటే ఎలక్ట్రిసిటీ అప్పిలేట్ ట్రైబ్యు-
నల్ కు లేదా ఇతర కోర్టు లకు వెళ్లే స్వేచ్ఛ ఉంది. కానీ 
ఆయన ఆనాడు ఎలాంటి అప్పీలుకూ వెళ్లిన దాఖలాలు 
చేయలేదు. రేవంత్రెడ్డి ముఖ్యమంత్రి అయిన తర్వాత 
విద్యుత్తు విజయాలను సాధించిన గత ప్రభుత్వానికి 
దురుద్దేశాలను ఆపాదిస్తూ శ్వేతపత్రాలు విడుదల 
చేశారు. వాటిపై చర్చలు జరిగాయి. ఎలక్ట్రిసిటీ రెగ్యులే-
టరీ సంస్థల తీర్పులపై విచారణ చేయొద్దన్న ఇంగితం 
లేకండా కమిషన్‌ ఏర్పాటు చేశారు. హైకోర్టు  మాజీ 
ప్రధాన న్యాయమూర్తిగా వ్యవహరించిన వ్యక్తి కూడా 
న్యాయ ప్రాధికార సంస్థల తీర్పులపై ఎంకవ్ైరీ చే-
యొద్దని సూచించకుండా బాధ్యతలు స్వీకరించడం 
విచారకరం. చట్టవిరుద్ధంగా విచారణ ప్రారంభించి, 
అనేక విషయాలను సమగ్రంగా పరిశీలించకుండానే, 
పరిగణనలోకి తీసుకోకుండానే 11.08.2024 నాడు 
పలు అంశాలపై అసంబద్ధమైన వ్యాఖ్యలు చేశారు. 
వాటిపై నా అభ్యంతరాలను మీకు తెలియజేస్తున్నాను.
ప్రభుత్వంలో ఉన్న వాళ్లు ... కొన్నిసార్లు  అసాధారణ ని-
ర్ణయాలు తీసుకోవాల్సి వస్తుంది. కరెంటు విషయంలో 
ఆనాడు మేం అసాధారణ నిర్ణయం తీసుకున్నం. 
2014 నాటికి సబ్ క్రిటికల్‌పై ఎలాంటి నిషేధం 
లేదు. 2017 వరకు అమల్లో  ఉండే 12వ పంచవర్ష 
ప్రణాళిక కూడా సబ్ క్రిటికల్ థర్మల్ ప్లాంట్లు   నిర్మిం-
చుకోవచ్చని పేర్కొంది. 11-6-24 రోజున మీడియాతో 
మాట్లా డుతూ...  ఈ విషయాన్ని పరిగణనలోకి తీ-
సుకోకుండా భద్రాద్రి సబ్ క్రిటికల్ థర్మల్ స్టేషన్‌పై 
ఆరోపణలు చేశారు. భద్రాద్రి సబ్ క్రిటికల్ థర్మల్ 
విద్యుత్ కేంద్రాన్ని ప్రారంభించిన నాటికి యావత్తు దే-
శవిద్యుత్తు రంగమే 90 శాతం సబ్ క్రిటికల్ థర్మల్ స్టే-
షన్ల విద్యుత్తు ఉత్పత్తిపైనే ఆధారపడి ఉన్నట్టు  చెప్పారు. 
తెలంగాణ ప్రభుత్వం ఒక్కటే సబ్ క్రిటకల్ ప్లాంట్  పె-
ట్టినట్టు  చేయరాని తప్పు ఏదో చేసినట్టు  మాట్లా డారు. 
2017 వరకు అమల్లో  ఉండే 12వ పంచవర్ష ప్రణాళి-
కలో కూడా సబ్ క్రిటికల్ విద్యుత్ కేంద్రాలపై ఎలాంటి 

ఆంక్షలు లేవన్న వాస్తవాన్ని విస్మరించారు. కేంద్ర, రాష్ట్ర 
ప్రభుత్వాల సంస్థల అనుమతులు పొందిన తర్వాతే 
భద్రాద్రి థర్మల్ స్టేషన్ ప్రారంభమైంది. అందుకే ఈ 
అంశాన్ని విచారించే విచారణార్హతను కోల్పోయారు. 
కాబట్టి మీరు మీ బాధ్యతలనుంచి విరమించుకోవాల-
ని విజ్ఞప్తి చేస్తున్నానుభద్రాద్రి అదనపు బొగ్గు  భారాన్ని 
తెలంగాణ జన్కోలోని నెగోషియేషన్స్ కమిటీ, వాళ్లు  
అవలంబించే ఫార్ములా ద్వారా అంచనా వేసి, బి. 
హెచ్. ఈ ఎల్‌తో మాట్లా డి క్యాపిటల్ ఎక్స్ప ెండిచర్ 
రూ.400 కోట్లు  తగ్గించారు. దీనికి బి.హెచ్.ఈ.ఎల్. 
అంగీకరించిన తర్వాతే భద్రాద్రి ప్లాంట్  పనులు ప్రా-
రంభమయ్యాయి. ఈ వాస్తవాన్ని విస్మరించిన మీరు 
ఒక ప్రాథమిక అంచనాకు వచ్చి రాష్ట్రా నికి భారీ నష్టం 
వాటిల్లిందనన్నట్టు గా వ్యాఖ్యలు చేశారు. అందుకే వి-
చారణార్హత మీరు కోల్పోయారు.
భద్రాద్రి థర్మల్ ప్లాంట్  నిర్మాణం చేపట్టే దశలో 
తెలంగాణ రాష్ట్రం తీవ్ర విద్యుత్తు లోటుతో ఉంది. 
ప్రజల అవసరాలు తీర్చడానికి, గత్యంతరంలేక అధిక 
ధరలకు పవర్ ఎక్స్చేంజిల ద్వారా కరెంటు కొనుగోలు 
చేశారు. అప్పుడే బి.హెచ్.ఈ.ఎల్. ముందుకొచ్చి 
కేవలం రెండేళ్లలోనే ప్లాంట్  సిద్ధం చేస్తామని హామీ 
ఇచ్చింది. అందుకే నామినేషన్ పద్ధతిలో భద్రాద్రి 
పనులను అప్పగించాం. తెలంగాణ ఉద్యమ సమయం 

నుంచి నేటి వరకు ప్రభుత్వ రంగ సంస్థలను ప్రోత్స-
హించడం మా పార్టీ పాలసీ కాబట్టి ఆ సంస్థకు పనులు 
ఇచ్చాం. అయితే అనుకున్నంత వేగంగా పనులు పూర్తి 
కాలేదన్నట్టు , దానికి ప్రభుత్వానిదే బాధ్యత అన్నట్టు  
మీరు మాట్లా డారు. ఇలా మాట్లా డేటప్పుడు భద్రాద్రి 
మీద ఎన్.జి.టి. విధించిన స్టే ఆర్డర్ను, కరోనా వల్ల 
కలిగిన  అంతరాయాన్ని పరిగణనలోకి తీసుకోకపోవ-
డం దురదృష్టకరం.2014 నాటికి తెలంగాణ నేషనల్ 
గ్రిడ్ కనెక్ట్ కాకుండా కేవలం దక్షిణ గ్రిడ్‌లోనే ఉంది. 
దీంతో ఈ కరెంటు లోటు పూడ్చేందుకు దక్షణాదిలో 
ఎక్కడైన విద్యుత్తు అందుబాటులో లేదు. అయితే ఇతర 
గ్రిడ్‌లో ఉన్న ఛత్తీస్‌గఢ్‌లో మిగులు విద్యుత్ ఉందని 
తెలిసి సంప్రదింపులు జరిపారు. అక్కడి నుంచి 
విద్యుత్తు తీసుకురావాలంటే డెడికేటెడ్ కారిడార్ 
అవసరం. దీని కోసం పి.జి.సి.ఐ.ఎల్. తో మాట్లా డి 
షరతుల ప్రకారం ఒప్పందాలు చేసుకున్నారు. ఛత్తీ-
స్‌గఢ్ విద్యుత్తు సంస్థలతో పి.పి.ఎ. చేసుకోవడం, ఆ 
పి.పి.ఎ.ను సమర్పించి పి.జి.సి.ఐ.ఎల్ వద్ద కారిడార్ 
బుక్ చేసుకోవడం తప్ప మరో మార్గం లేకపోయింది.
ఇవేవీ ప్రస్తావించకుండా మార్యా నుంచి విద్యుత్తు 
కొనుగోలు వ్యవహారాన్ని తప్పుబట్టే విధంగా వ్యాఖ్యలు 
చేశారు. తెలంగాణ, ఛత్తీస్‌గఢ్ చేసుకున్న ఎం.ఓ.యు.
లోనే అప్కమింగ్ మార్యా ప్రాజెక్టు  అని ఉంది. విద్యుత్తు 

కొనుగోలు ఒప్పందాలు ప్లాం ట్ల నిర్మాణం ప్రారంభిం-
చడానికి ముందే జరుగుతాయన్న వాస్తవాన్ని విస్మరిం-
చి మాట్లా డటం దురదృష్టకరం.
ఛత్తీస్‌గఢ్ నుంచి విద్యుత్తు సరఫరా ప్రారంభమైన 
తర్వాత 1000 మెగావాట్ల కారిడార్‌ను ఉపయోగించు-
కున్నాం. తర్వాత ఆశించిన మేరకు కరెంటు సరఫరా 
కాకపోవడంతో రెండో 1000 మెగావాట్ల కారిడార్‌ను  
రద్దు  చేసుకున్నాం. దీని వల్ల తెలంగాణ రాష్ట్ర విద్యుత్తు 
సంస్థలకు ఆర్థిక నష్టం జరగలేదు. అత్యవసర పరిస్థితు-
లను దృష్టిలో పెట్టు కొని, ప్రజలు అవస్థలను పరిగణన-
లోకి తీసుకుని ప్రభుత్వం చేపట్టిన చర్యలపై విమర్శలు 
చేయడం బాధాకరం. యాదాద్రి అల్ట్రా  మెగా పవర్ 
ప్లాంట్‌ని  దామరచెర్లలోనే ఎందుకు పెట్టాల్సి వచ్చిం-
ది మీ విచారణాంశాల్లో  ఉంది. ఒక విద్యుత్కేంద్రాన్ని 
ఎక్కడ స్థా పించాలన్నది ప్రభుత్వ విచక్షణ విషయం. 
మహబూబ్‌నగర్, రంగారెడ్డి, నల్లగొండ జిల్లా ల్లో  ఒక్క 
భారీ విద్యుత్కేంద్రం కూడా లేదు. దీన్ని పరిగణనలోకి 
తీసుకుని దామరచర్లను ఉద్దేశపూర్వకంగానే ఎంపిక 
చేసింది. ప్రస్తుతం నిర్మించిన 4000 మెగావాట్ల ప్లాం -
టుతోపాటు, భవిష్యత్తులో దాని విస్తరణకు కూడా 
అక్కడ అవకాశం ఉన్నది. సోలార్ పవర్ ప్లాంటు  
పెట్టుకో వడానికి కూడా దామరచర్లలో వెసులుబాటు 
ఉన్నది.

- జయభేరి, దేవరకొండ :

తెలంగాణ రాష్ట్ర ప్రభుత్వం ల్యాండ్ స్ట ాండింగ్ 
ఉపాధ్యాయులకు జరుగుతున్న ఉపాధ్యాయుల 
బదిలీలు, పదోన్నతులలో ఎస్జిటీ ఉపాధ్యాయులకు 
తగిన న్యాయం చేయాలని ప్రాథమిక ఉపాధ్యాయ 
సంఘాల జేఏసీ ఇచ్చిన పిలుపు మేరకు పడమటిప -
ల్లి ప్రాథమిక పాఠశాలలో   సాయంత్రం ముగింపు 

సమయంలో ప్రాథమిక ఉపాధ్యాయులు నల్ల 
బ్యాడ్జీలు ధరించి నిరసన వ్యక్తం చేశారు.ఈ సంద-
ర్భంగా ఉపాధ్యాయుడు శిరందాసు రామదాసు మా -
ట్లా డుతు జరుగుతున్న ఉపాధ్యాయ పదోన్నతులలో 
గతంలో ప్రకటించినట్లు  ఎస్జిటిలకు పదివేల పీఎస్ 
హెచ్ఎం పోస్టలు  ప్రకటించి,పదోన్నతులు కల్పించా-
లని అన్నారు.కామన్ సీనియారిటీ ప్రకారం పండిత, 

పిఈటీ పదోన్నతుల్లో  ఎస్జిటీ  లకు కూడా ప్రమోషన్స్ 
ఇవ్వాలని డిమాండ్ చేశారు.ప్రతి ప్రాథమిక పాఠశా-
లలో హెచ్ఎం పోస్టు లను భర్తీ చేయాలని కోరారు.
గతంలో మాదిరిగా ఉపాధ్యాయులకు నెలనెల ప్ర-
మోషన్లు  కల్పించాలన్నారు.ఉపాధ్యాయ ఎమ్మెల్సీ 
ఎన్నికలలో ఎస్జిటి ఉపాధ్యాయులకు ఓటు హక్కు 
కల్పించాలని అన్నారు.ఇప్పటివరకు ప్రమోషన్ 
రాకుండా 12 సంవత్సరాల స్కేల్ తీసుకున్న ప్రతి 

ఎస్బిటీకి స్కూల్ అసిస్టెంట్ హోదాను కల్పించాల-
ని,అలాగే విద్యకు పునాది,తొలిమెట్టు  ప్రాథమిక 
విద్ద్యే కాబట్టి ప్రాథమిక విద్య బలోపేతం కావాలంటే 
ప్రాథమిక ఉపాధ్యాయుల సమస్యలను త్వరగా  పరి -
ష్కరించాలని ప్రభుత్వాన్ని కోరారు. ఈ నిరసనలో 
కాంప్లెక్స్ ప్రాథమిక ఉపాధ్యాయులు రాదబాయి, 
జ్యోతి, శ్రీదేవి, సరిత, సంధ్య,మౌనిక,శశికుమార్, 
సైదులు తదితరులు పాల్గొ న్నారు.

	  మొదటిపేజీ తరువాయి

కువైట్ అగ్ని ప్రమాదంలో..
జూన్ 12న తెల్లవారు జామున కువైట్ లో జరిగిన ఘోర అగ్ని ప్రమాదం నుంచి 
తప్పించుకుని ప్రాణాలను దక్కించుకుని ప్రస్తుతం ఆసుపత్రిలో చికిత్స పొందుతున్న 
మంచిర్యాల జిల్లా కు చెందిన కొట్టె గంగయ్య, రాజన్న సిరిసిల్ల జిల్లా  నెరేళ్ల, మెదక్ జిల్లా  
దుబ్బాక కు చెందిన ఇద్దరు వ్యక్తులు మొదటి అంతస్తు నుంచి లుంగీల సాయంతో 
కిందకు దిగారు. ఆసుపత్రిలో వారికి ప్రాథమిక చికిత్స అందించి పంపించారు. మం-
చిర్యాల జిల్లా  లక్షెటిపేట మండలం పాత కొమ్ముగూడెం గ్రామానికి చెందిన కొట్టె 
గంగయ్య  కువైట్ లోని  హైవే సూపర్ మార్కెట్ లో గత పన్నెండు ఏళ్లు గా హెల్పర్ 
గా పనిచేస్తున్నాడు. సూపర్ మార్కెట్ యాజమాన్యం తన సిబ్బంది కోసం కువైట్ 
లోని మంగాఫ్ ప్రాంతంలో ఒక రెసిడెన్షియల్ బిల్డింగ్ లో వసతి సౌకర్యం లేబర్ 
అకామడేషన్, ఏర్పాటు చేసింది. రెండవ అంతస్తులో ఒక రూములో గంగయ్యతో 
పాటు మరో తెలుగు వ్యక్తి, ఇద్దరు కేరళ వాళ్ళు ఉంటారు. డ్యూటీకి వెళ్లా ల్సిన ఒక కేరళ 
అతను ఉదయాన్నే నిద్రలేసి స్నానం చేసి వచ్చి 4.15 ని.లకు చేసిన అరుపులు విన్న 
మిగతా ముగ్గు రు ఘాడ నిద్ర నుంచి లేచారు. గది బయటకు వచ్చి చూడగా దట్టమైన 
పొగ, చిమ్మ చీకటి. గంగయ్య రూమ్మేట్స్ ముగ్గు రు రెండవ అంతస్తు నుంచి కిందికి 
దూకారు. వాళ్ళ కాళ్ళు విరిగాయి. రెండవ అంతస్తు నుంచి కిందికి దూకడానికి ధైర్యం 
చాలని గంగయ్య తన మొబైల్ ఫోన్ లోని టార్చ్ లైట్ వెలుగులో పరిసరాలను గమ-
నించాడు. దట్టమైన పొగ వలన కళ్ళు మండినా, చిమ్మ చీకటిలో గోడను పట్టు కుని 
మెల్ల మెల్లగా కిటికీ వద్దకు వెళ్లి కేబుల్ వైరు సహాయంతో కింది అంతస్తు లోని రేకులపై 
దూకాడు. పక్క బిల్డింగ్ వాళ్ళు వేసిన నిచ్చెన సాయంతో కిందికి దిగాడు. ఆసుపత్రిలో 
చేరిన గంగయ్యకు స్కానింగ్, ఎక్స్-రే తదితర పరీక్షలు చేసి వైద్యం అందిస్తున్నారు. 
శరీరానికి అక్కడక్కడ చిన్న గాయాలయ్యాయి. టెన్షన్ లో గుండె వేగంగా కొట్టుకో వ-
డం, బీపీ పెరగడం లాంటివి జరిగాయి. ఆరోగ్యం నిలకడగా ఉందని సమాచారం.

ధరణి సమస్యలకు శాశ్వత పరిష్కారం
తన కార్యాలయంలో మంత్రి ధరణి కమిటీ సభ్యులతో సమావేశం నిర్వహించారు.  
మంత్రి పొంగులేటితో పాటు సభ్యులు ఎం. కోదండ రెడ్డి, ఎం.సునిల్ కుమార్, మధు-
సూదన్  పాల్గొ న్నారు. ఈ సందర్భంగా మంత్రి పొంగులేటి మాట్లా డుతూ.. గత బీ-
ఆర్ఎస్ ప్రభుత్వం ఎంతో హడావుడిగా ఎలాంటి అధ్యయనం చేయకుండా ధరణి 
పోర్టల్ తీసుకుని వచ్చిందన్నారు.  ఈ కారణంగా ప్రజలు ఎన్నో సమస్యలు ఎదుర్కొ-
న్నారని, ఈ సమస్యలను పరిష్కరించేందుకు తమ ప్రభుత్వం అత్యధిక ప్రాధాన్యతను 
కల్పిస్తుందన్నారు.తమ పార్టీ ఎన్నికల సమయంలో ఇచ్చిన హామీ మేరకు ధరణిని 
ప్రక్షాళన చేస్తామన్నారు. అందుకు తగిన చర్చలు ప్రారంభమైనట్లు  తెలిపారు.  ఈ 
పోర్టల్‌ అమలు కారణంగా వచ్చిన సమస్యలను అధ్యయనం చేసేందుకు నిపుణు-
లైన ఐదుగురు సభ్యులతో కమిటీ వేశామన్నారు.  ఈ కమిటీ ఇచ్చిన సిఫారసులపై 
సమావేశంలో చర్చించారుక. కమిటీ తుది నివేదిక ప్రభుత్వానికి ఇచ్చే ముందు అన్ని 
జిల్లా లకు చెందిన కలెక్టర్లతో సమావేశం నిర్వహిస్తామని మంత్రి స్పష్టం చేశారు. 
ఈ ఐదుగురు సభ్యుల కమిటీ రాష్ట్రంలో పర్యటించి భూసంబంధిత నిపుణులు, అధి-
కారులతో చర్చిస్తుంది. అలాగే 18 రాష్ట్రాల్లో   ఇప్పటికే ఉన్న  ఆర్‌వోఆర్‌ యాక్ట్‌ను 
క్షుణ్ణంగా పరిశీలించిందని మంత్రి పొంగులేటి తెలిపారు. భూమికి సంబంధించిన 
ముఖ్యమైన అన్ని చట్టా లను కలపి ఒకే చట్టం కిందకు తీసుకురావాలని కమిటీ సూ-
చించినట్లు  చెప్పారు.  ధరణి పోర్టల్‌ను బలోపేతం చేయడంతోపాటు సామాన్యులకు  
అందుబాటులో ఉండేలా, అందరికీ సులువుగా అర్థమయ్యే విధంగా మార్పులు చే-
పట్టబోతున్నట్లు  మంత్రి వెల్లడించారు.  బీఆర్ఎస్ ప్రభుత్వం పార్ట్‌-బిలో ఉంచిన భూ 
సమస్యలను పరిష్కరించానికి ఇప్పటికే స్పష్టమైన ఆదేశాలు జారీ చేశామని మంత్రి 
పొంగులేటి శ్రీనివాస రెడ్డి తెలిపారు. ధరణి పోర్టల్‌ సమస్యలపై రేవంత్ రెడ్డి సర్కార్ 
స్పెషల్ ఫోకస్ పెట్టింది. బీఆర్ఎస్ హయాంలో తీసుకొచ్చిన ధరణి పోర్టల్‌లో సమస్య-
లు ఉన్నాయని గుర్తించిన ప్రభుత్వం .. వాటి పరిష్కారంపై దృష్టి సారించింది.  రాష్ట్ర 
వ్యాప్తంగా మొత్తం 2.43 లక్షలు భూసమస్యలు పెండింగులో ఉన్నాయి.  రాష్ట్రవ్యాప్తం-
గా స్పెషల్  డ్రైవ్‌ నిర్వహించి భూసమస్యల పరిష్కారానికి చర్యలు తీసుకుంది. కొన్ని 
సమస్యలు స్థా నికంగానే పరిష్కారం అయ్యాయి.  మరికొన్ని సమస్యలు మాత్రం జిల్లా  
కలెక్టర్ల స్థా యిలో, సీసీఎల్‌ఎ స్థా యిలో పరిష్కారం కావాల్సినవి ఉన్నాయి. ఇంతలో 
పార్లమెంటు ఎన్నికల కోడ్ అమలులోకి రావడంతో ధరణి సమస్యల పరిష్కారానికి 
అడ్డంకి ఏర్పడింది. ఎన్నికల ప్రక్రియ పూర్తి కావడంతో ధరణి పోర్టల్‌లోని పెండింగ్‌ 
భూముల అర్జీలను పరిష్కరించేందుకు అధికారులు కసరత్తు మొదలు పెట్టా రు.

మళ్లీ సోమవారం.. పోలవరం
పనుల వేగం పెరగాలని అధికారులకు దిశానిర్దేశం చేశారు. అసలు ప్రస్తుతం 
ప్రాజెక్టు  ఏ దశలో ఉందో తెలుసుకునేందుకు ఈ సోమవారం నేరుగా ప్రాజెక్టు ను 
సందర్శించనున్నారు. ఇకపై ప్రతి సోమవారం పోలవరం ప్రాజెక్టు  పురోగతిపై 
నివేదిక ఇవ్వాలని అధికారులకు సూచించారు. ప్రస్తుతం జరుగుతున్న పనులపై 
అధికారులు చెప్పిన వివరాలపై చంద్రబాబు సంతృప్తి వ్యక్తం చేయలేదు. నేరుగా 
వెళ్లి చూస్తే తప్ప అర్థం కాదని అన్నారు. చంద్రబాబు తొలి రోజు సంతకం పెట్టిన 
ఫైల్స్‌లో అన్న క్యాంటీన్ల పునరుద్ధరణ ఒకటి. ఆయా ప్రాంతాల్లో  వంద రోజల్లో  
క్యాంటీన్ల ఏర్పాటు చేయనున్నారు. ఈ మేరకు అధికారులకు సెప్టెంబర్‌ 21వరకు 
డెడ్‌లైన్ ఇచ్చారు. ఇందులో మున్సిపల్‌ కమిషనర్లతోపాటు, పబ్లిక్‌హెల్త్, అర్బన్ 
ప్లా నింగ్ విభాగం అధికారులను కూడా భాగం చేశారు. గతంలో మాదిరిగానే 
భవనాల డిజైన్లు  ఉండాలని గతంలో నిర్మించిన ఎంత వరకు ఉపయోగకరమో 
చూడాలన్నారు. ఇవాల్టి నుంచే చర్యలు ప్రారంభించాలని ఆదేశాలు జారీ చేశారు.
మొదటి రోజు పాత భవనాలను పరిశీలించి అక్కడ పరిస్థితిపై నివేదిక రూపొందిం-
చాలి. 19న పాత భవనాల పునరుద్ధరణకు, కొత్త భవనాల నిర్మాణానికి అంచనాలు 
సిద్ధం చేయాలి. 30న కొత్త భవనాలన నిర్మానానికి స్థల సేకరణ చేపట్టా లి. ఖాళీ 
భవనాలు ఉంటే ఎంపిక చేయాలి. జులై 30న క్యాంటీన్లలో భోజనం సరఫరా చేసే 
ఏజెన్సీలను ఎంపిక చేయాలి. ఆగస్టు  పదిన ఎంపిక చేసిన వారికి పనులు అప్పగిం-
చేందుకు ప్రభుత్వం నుంచి అనుమతి తీసుకోవాలి. 15న సంస్థలతో అగ్రిమెంట్ 
చేసుకోవాలి. సెప్టెంబర్‌ 21లోపు 203 క్యాంటీన్లు  ప్రారంభించాలి.  

జూలై 7 నుంచి బోనాలు
బోనాల ఉత్సవాలు మొదలవుతాయి. ఈ ఏడాది జ్యేష్ఠమాస అమావాస్య జూలై 5 శు-
క్రవారం వచ్చింది... అంటే జూలై 6 శనివారం నుంచి ఆషాడమాసం ప్రారంభమవు-
తుంది.  జూలై 7  ఆషాడంలో వచ్చే మొదటి ఆదివారం రోజు భాగ్యనగరంలో బోనాల 
సంబరం ప్రారంభమవుతుంది. గోల్గ ొండ శ్రీ ఎల్లమ్మ ఆలయంలో తొలిపూజ నిర్వ-
హించిన తర్వాత సికింద్రాబాద్ ఉజ్జయినీ మహంకాళి, లాల్ దర్వాజ మహంకాళి 
ఆలయంలో నెలరోజుల పాటూ ప్రతి గురువారం, ఆదివారం ప్రత్యేక పూజలు జరు-
గుతాయి...మళ్లీ గోల్గ ొండ కోటలోనే చివరి రోజు పూజ నిర్వహించడంతో ఉత్సవాలు 
ముగుస్తాయి.  జూలై 7 ఆదివారం - గోల్గ ొండ జగదాంబికకు తొలిబోనం సమర్పణతో 
ఉత్సవాలు ప్రారంభం.. జూలై 11 గురువారం - రెండో పూజ, జూలై 14 ఆదివారం 
- మూడో పూజ, జూలై 18 గురువారం - నాలుగో పూజ, జూలై 21 ఆదివారం - ఐదో 
పూజ, జూలై 25 గురువారం - ఆరోపూజ, జూలై 28 ఆదివారం - ఏడో పూజ, ఆగష్టు 1 
గురువారం - ఎనిమిదో పూజ, ఆగష్టు 4 ఆదివారం -  తొమ్మిదో పూజ... అంటే జూలై 
7 ఆదివారంతో మొదలయ్యే బోనాలు... ఆగష్టు  4 ఆదివారంతో ముగుస్తాయి. అదే 
రోజు ఆషాడమాస అమావాస్య... ఆగష్టు  5 సోమవారం నుంచి శ్రావణమాసం ప్రా-
రంభమవుతుంది...లాల్ దర్వాజా సింహవాహిని శ్రీ మహంకాళి దేవాలయ కమిటీ 
ఆధ్వర్యంలో ఏటా ఢిల్లీలో తెలంగాణ భవన్ లో బోనాల ఉత్సవాలు జరుగుతాయి. 
ఈ ఏడాది కూడా జూలై 8,9,10 తేదీల్లో  మూడు రోజుల పాటూ తెలంగాణ రాష్ట్రప్ర-
భుత్వం తరఫున ఉత్సవాలు జరగనున్నాయి. గోల్కొండ బోనాల ట్రస్ట్ బోర్డ్ కమిటీ 
పదవీకాలం ముగిసింది. దీంతో దేవాదాయ శాఖాధికారులు త్వరలోనే నూతన 
కమిటీ ఏర్పాటు చేసే సన్నాహాల్లో  ఉన్నారు. ఈ మేరకు త్వరలోనే నోటఫికేషన్ ఇవ్వ-
నున్నారు. గోల్గ ొండ బోనాల ట్రస్ట్ బోర్డ్ అధ్యక్ష పదవి కోసం కాంగ్రెస్ నాయకులు 
పోటీపడుతున్నారు. మరి ఈ అవకాశం ఎవరికి దక్కుతుందో చూడాలి...  ఆషాఢ 
మాసంలో అమ్మవారు తన పుట్టింటికి వెళుతుందని  భక్తుల విశ్వాసం... అందుకే 
అమ్మను తమ ఇంటి ఆడబిడ్డలా భావించి భక్తి శ్రద్ధలతో పూజించి నైవైద్యాలు సమ-
ర్పిస్తారు. బోనాలు తీసుకెళ్లే మహిళలపై అమ్మవారు ఉంటుందని భక్తుల నమ్మకం..
అందుకే బోనంపట్టు కున్న మహిళలు ఆలయాన్ని సమీపించగానే పాదాలపై నీళ్లు చ-
ల్లి నమస్కరిస్తారు.  హైదరాబాదులోని జగదాంబిక అమ్మవారి ఆలయం  తొలి బోనం 
సమర్పిస్తారు.. రెండో బోనం బల్కంపేట రేణుక ఎల్లమ్మ గుడిలో, మూడో బోనం సి-
కింద్రాబాదులోని ఉజ్జయిని మహంకాళి ఆలయంలో ఇస్తారు.  ఆషాడమాసంలో 
వర్షా ల కారణంగా అంటువ్యాధులు విజృంభిస్తాయి... వైరస్ లు వ్యాప్తి చెందుతాయి. 
ఈ వ్యాధుల నుంచి కాపాడి ఆరోగ్యాన్ని ప్రసాదించమ్మా అంటూ గ్రామదేవతలను 
ఆరాధిస్తారు. పూజకోసం ఉపయోగించే వస్తువులైన వేపాకులు, పసుపునీళ్లు .. ఇవన్నీ 
వైరస్ ను తరిమికొట్టేవే...

పదోన్నతులలో ఎస్జి టి 
ఉపాధ్యాయులకు 
న్యాయం చేయాలి

విచారణ కమిషన్ కు 
కేసీఆర్ సుదీర్ఘ లేఖ

దామరచర్లను ఎంపిక చేయడానికి మరికొన్ని వ్యూహాత్మక కారణాలూ ఉన్నాయి. 
సింగరేణి బొగ్గు  గనులు తెలంగాణలోనే ఉన్నా ఆ బొగ్గు ను కేటాయించేది 
కేంద్రం. ఏదైనా కారణంతో బొగ్గు  కొరత ఏర్పడినా, కేంద్రం కేటాయించకపో-
యినా విద్యుత్తు సంక్షోభం తలెత్తే ప్రమాదం ఉంది. కృష్ణపట్నం, బందరు (మచి-
లీపట్నం) రేవుల నుంచి బొగ్గు  దిగుమతి చేసుకునే అవకాశం ఉంది. నేషనల్ 
హైవేకు, రైల్వే లైన్‌కు సమీపంలోనే ఉంది. నాగార్జు న సాగర్, టెయిల్పాండ్ 
నుంచి నీళ్లు  ఎప్పటికీ అందుబాటులో ఉంటాయి. ఫ్లెయాష్ను వాడుకునేది 
సిమెంటు పరిశ్రమలు దామరచర్ల సమీపంలోనే ఎక్కువగా ఉన్నాయి. బొగ్గు  
రవాణా వ్యయమే ప్రాతిపదిక అనుకుంటే రాయలసీమ ప్రాంతంలోని ముద్ద-
నూరు పవర్ ప్లాంట్  ని బొగ్గు  గనులకు 580 కిలోమీటర్ల దూరంలో ఎందుకు 
నిర్మించినట్టు ? బొగ్గు  గనులకు 800 కిలోమీటర్ల దూరంలో ఉన్న విజయవాడలో 
ధర్మల్ ప్లాంట్ను  ఎందుకు పెట్టినట్టు ? హర్యానాలోని జజ్జర్లో , పంజాబ్లో ని గోవిం-
ద్వాలా సాహెబ్, కర్ణా టకలోని రాయచూర్ (శక్తినగర్)లో, బళ్లా రిలో, తమిళనా-
డులోని మెట్టూ రులో ధర్మల్ ప్లాంట్లు   ఎందుకు పెట్టినట్లు ? ధర్మల్ పవర్ ప్లాంటు  
నిర్మాణానికి ప్రాంతీయ మౌలిక సదుపాయాల సమతుల్యత, ఆర్థికాభివృద్ధి, 
లోడ్ డిస్ట్రిబ్యూషన్, ట్రాన్స్మిషన్ లాసెస్ని తగ్గించడం, విపత్తుల నివారణ అనేవి 
ప్రధాన ప్రాతిపదికలుగా ఉంటాయన్న వాస్తవాన్ని విస్మరించడం దురదృష్టక-
రం.యాదాద్రి ధర్మల్ పవర్ ప్లాంటు ను నామినేషన్ పద్ధతిపై బి.హెచ్.ఇ.ఎల్కు 
ఇవ్వడంపై కూడా మీరు వ్యాఖ్యలు చేశారు. 
ధర్మల్ అయినా, హైడ్రో అయినా, న్యూక్లియర్ అయినా, భారీ విద్యుత్కేంద్రాల 
నిర్మాణానికి మన దేశంలోఉన్నది బీహెచ్‌ఈఎల్ ఒక్కటే. ఇటీవల తోషిబా, 
హిటాచి వంటి కొన్ని అంతర్జా తీయ ప్రైవేటు సంస్థలు సూపర్ క్రిటికల్ టెక్నాల-
జీతో వచ్చినప్పటికీ, ఎక్కువ కాలం నిలవలేకపోయాయి. విద్యుత్కేంద్ర నిర్మాణా-
న్ని ఒక ప్రభుత్వ రంగ సంస్థకు అప్పగిస్తున్నప్పుడు, దాన్ని నామినేషన్ పద్ధతిలో 
అయినా చేయవచ్చు, టెండర్ పద్ధతిలో అయినా చేయవచ్చు. అది చట్టబద్ధమే! 
నిజం ఏమిటంటే దేశంలోని అనేక కేంద్ర సంస్థలు, జెన్కోల వంటి రాష్ట్ర సంస్థలు, 
ఎన్.టి.పి.సి., చివరికి ప్రైవేటు కంపెనీలు కూడా నామినేషన్ పద్ధతిపై బి.హెచ్.ఇ-
.ఎల్క పనులు అప్పగించాయి.అప్పటి ప్రభుత్వ నిర్ణయాన్ని తప్పుబట్టా లనే మీ ప్రీ 
డిటరమ్ైన్డ్ మైండ్‌సెట్‌ని రుజువు చేస్తోంది. అందువల్ల విచారణ కమిషన్ బాధ్యత-
ల్లో  మీరు ఉండడం ఎంతమాత్రం సమంజసంకాదు. మీరు కూడా తెలంగాణ 
బిడ్డ. 2014కు ముందు తెలంగాణలో కరెంటు పరిస్థితి ఎట్లుం డేదో, తర్వాత 
ఎట్లు న్నదో తెలుసు. అప్పటి ప్రభుత్వం ఏం చేసిందో చూశారు. లక్షల మోటార్లు  

కాలడం ఎలా ఆగిందో, జనరేటర్లు , ఇన్వర్జర్లు , కన్వర్టర్లు  ఎలా మాయమయ్యా-
యో, డీజిల్‌తో నడిచే జెన్సెట్లు  ఎలా మూలకు పడ్డా యో చూశారు. తెలంగాణలో 
ఒకప్పుడు కరెంటు ఉంటే వార్త, ఇప్పుడు కరెంటు పోతే వార్త అనే నినాదం ప్ర-
పంచవ్యాప్తంగా ఎలా మార్మోగిందో గమనించారు.!అయినా రాజకీయ కక్షతో 
నన్ను, అప్పటి మా ప్రభుత్వాన్ని అప్రతిష్ట పాలు చేయడానికి కాంగ్రెస్ ప్రభుత్వం 
విచారణ కమిషన్ ఏర్పాటు చేసింది. కరెంటు కోసం అంగలార్చిన తెలంగాణ-
లో అప్పటి మా ప్రభుత్వం గణనీయ మార్పు చూపించి, అన్ని రంగాలకూ 24 
గంటల నాణ్యమైన కరెంటు ఇచ్చిన సంగతి అందరికీ తెలుసు. దీన్ని తక్కువచేసి 
చూపించడానికి ప్రస్తుత ప్రభుత్వం ప్రయత్నించడమే అత్యంత దురదృష్టకరం 
అనుకుంటే, కమిషన్ చైర్మన్ గా మీరు ఇష్టం వచ్చినట్టు  మాట్లా డడం బాధ కలి-
గించింది. 
నిజానికి మీ పిలుపు మేరకు, జూన్ 15లోగా నా అభిప్రాయాలను సమర్పించాల-
ని అనుకున్నాను. కానీ ఒక ఎంక్వయిరీ కమిషన్ సంప్రదాయాలకు విరుద్ధంగా, 
విచారణ పూర్తికాక ముందే విలేఖరుల సమావేశం నిర్వహించడం, తెలంగాణ 
రాష్ట్రాన్ని  తెచ్చి, పదేండ్లు  పరిపాలించిన నా పేరును ప్రస్తావించడం బాధ కలి-
గించింది. విచారణ అనేది ఒక పవిత్రమైన బాధ్యత. ఇరు పక్షాల మధ్య ఒక 
వివాదం తలెత్తినప్పుడు, మధ్యవర్తిగా నిలిచి, అసలు నిజాన్ని నిగ్గు తేల్చాల్సిన 
విధి. అన్ని విషయాలను, అన్ని కోణాల్లో  సమగ్రంగా పరిశీలించి, పూర్తి నిర్ధా ర-
ణకు వచ్చిన తర్వాత, డాక్యుమెంటరీ ఎవిడెన్స్ బాధ్యులకు మాత్రమే నివేదిక 
ఇవ్వాల్సిన గురుతరమైన పని. కానీ మీ వ్యవహారశైలి అట్లా  లేదని చెప్పడానికి 
చింతిస్తున్నాను. ఎంక్వయిర్ బాధ్యతలు స్వీకరించిన తర్వాత మీరు చేసిన ఏ 
వ్యాఖ్యను గమనించినా, మీరు గత ప్రభుత్వానికి వ్యతిరేకంగా రిపోర్టు  ఇవ్వాలన్న 
అభిప్రాయంతోనే మాట్లా డుతున్నట్టు  స్పష్టమవుతున్నది. ఇప్పటికే తప్పు జరిగిపో-
యినట్టు . ఇక ఆ తప్పు వల్ల జరిగిన ఆర్థిక నష్టాన్ని  లెక్కించడం మాత్రమే మిగిలి 
ఉందన్నట్టు  మీ మాటలు స్పష్టంచేస్తున్నాయి. హైకోర్టు  ప్రధాన న్యాయమూర్తిగా 
పనిచేసి రిటైరైనప్పటికీ మీ తీరు సహజ న్యాయ సూత్రాలకు విరుద్ధంగా ఉంది. 
విచారణ పూర్తి కాక ముందే తీర్పు ప్రకటించినట్టు గా మీ మాటలున్నాయి. మీ 
విచారణలో నిష్పాక్షికత ఎంతమాత్రం కనిపించడం లేదు. అందువల్ల ఇప్పుడు 
నేను మీ ముందు హాజరై ఏం చెప్పినా ప్రయోజనం ఉండదని స్పష్టమవుతున్నది. 
పైన పేర్కొన్న అన్ని అంశాలను పరిగణనలోకి తీసుకొని మీరు ఈ ఎంక్వయిరీ 
కమిషన్ బాధ్యతల నుంచి స్వచ్చందంగా వైదొలగాల్సిందిగా నేను వినయపూ-
ర్వకంగా విజ్ఞప్తి చేస్తున్నాను."



- జయభేరి, దేవరకొండ :

దేవరకొండ వాసవి క్లబ్  వాసవి వనిత క్లబ్ 
గ్రేటర్  ఆధ్వర్యంలో జూన్  15th శనివారం 
రోజున మేము  మాకు ఇచ్చిన టాస్క్ లో 
ఏడు కార్యక్రమంలు కు సుమారు 65 వేల 
రూపాయలు 1) 10000 లీటర్ ల 2 వాటర్ 
ట్యాంకులు. 2) 25 మంది వీధి వ్యాపారుల-
కు గొడుగులు పంపిణీ. 3) ప్రసాద టిఫిన్ల 
పంపిణీ. 4) పాఠశాల విద్యార్థు లకు స్టేషనరీ 
కిడ్స్ పంపిణీ. 5) పాఠశాల విద్యార్థు లకు నోట్ 
బుక్స్ పంపిణీ 6) ఇంటర్నేషనల్ క్లబ్ కు 10 
సభ్యత్వాల పంపిణీ. 7) దేవరకొండ పోలీస్ 
స్టేషన్ లో పోలీసుల సేవను గుర్తించి వారికి 

చిరు సత్కారం తదితర సేవా కార్యక్రమాలలో 
ఖర్చు చేయడం జరిగినది. ఈ కార్యక్రమమున 
కు మాకు చీఫ్ గెస్ట్ గా విచ్చేసిన ఐఈసీ నాలం 

ఆండాళ్  ఐపీసి బలిదే మాధవి మాకు సహ-
కరించారు. వారికీ మేము హృదయపూర్వక 
ధన్యవాదములు తెలియచేస్తున్నాము. 
రీజియన్ చైర్మన్ కొండూరు శోభన్ బాబు 
రీజియన్ సెక్రెటరీ మారం అనిత   జోన్ చైర్మన్ 
లు ఆలంపల్లి పద్మ, నీలా సంజీవకుమార్   
వాసవి క్లబ్ ప్రెసిడెంట్  నీలా బిక్షమయ్య  వనిత 
క్లబ్ ప్రెసిడెంట్ తొనుకునూరి విజయ కార్యద-
ర్శి అత్తకూరి ఆంజనేయులు   కోశాధికారి కండే 
సత్యం  వనిత క్లబ్  కార్యదర్శి మంచి కంటి పద్మ  
కోశాధికారి కుంచకూరి శిరీష  పట్టణ ఆర్యవైశ్య 
సంఘం అధ్యక్షులు చీదల్ల వెంకటేశ్వర్లు  వాసవి 
కళ్యాణమండపం అధ్యక్షులు వాసా వెంకటేశ్వ-
ర్లు  కార్యదర్శి సముద్రాల ప్రభాకర్ కోశాధికారి 
కొత్త సుబ్బారావు వాసవి క్లబ్ సభ్యులు వనిత 
క్లబ్ సభ్యులు ఆర్యవైశ్య సంఘ నాయకులు ఈ 
కార్యక్రమంలో అందరూ పాల్గొ న్నారు.

8	FTCCI శనివారం EV కాన్ఫరెన్స్ 24 ను టీ 
-హబ్ లో నిర్వహించబడింది

8	తెలంగాణలోని 1.6 కోట్ల  వాహనాల 
జనాభాలో కేవలం 0.8% మాత్ర మే 
ఎలక్ట్రి క్ వాహనాలు. EV వాహనాల 
నమోదులో అనేక రాష్ట్రా ల కంటే TS 
చాలా వెనుకబడి ఉంది : మీలా 
జయదేవ్. FTCCI అధ్యక్షు డు

- జయభేరి, హైదరాబాద్, జూన్ 15 : 
FTCCI శనివారం మాదాపూర్‌లోని టి హబ్‌లో 
“EV (ఎలక్ట్రిక్ వెహికల్స్) -- ఛార్జింగ్ అప్ ఫర్ 
E-మొబిలిటీ” కాన్ఫరెన్స్ 2024ని నిర్వహించింది. 
తెలంగాణ రాష్ట్రం ఇప్పటివరకు రాష్ట్రవ్యాప్తంగా 
500+ ఎలక్ట్రిక్ ఛార్జింగ్ స్టేషన్‌లను కలిగి ఉంది. 
మరో ఒకటిన్నర సంవత్సరంలో 3000+ ఛార్జింగ్ 
స్టేషన్‌లను నెలకొల్పాలని భావిస్తున్నట్లు  పరిశ్రమలు, 
వాణిజ్య శాఖ డైరెక్టర్ ఆటోమోటివ్, EV సెక్టా ర్ డై -
రెక్టర్ గోపాలకృష్ణన్ VC తెలిపారు. విధి, విధానాల 
గురించి మాట్లా డుతూ.. తెలంగాణ రాష్ట్ర ప్రభుత్వం 
ప్రతి 3 X 3 కి.మీ గ్రిడ్‌ను ఛార్జింగ్ స్టేషన్‌తో కవర్ 
చేయాలని భావిస్తున్నట్లు  ఆయన తెలిపారు. 1000+ 
EV ఛార్జింగ్ స్టేషన్‌లను కలిగి ఉన్న భారతదేశంలో-
ని ఇతర నగరాలతో పోలిస్తే, హైదరాబాద్ చాలా 
వెనుకబడి ఉందని TGREDCO ప్రాజెక్ట్ డైరెక్టర్ 
రామకృష్ణ అన్నారు. బహుళ కారణాల వల్ల దాదాపు 
20-25% పబ్లిక్ EV ఛార్జింగ్ ఇన్‌ఫ్రా పనిచేయక-
పోవచ్చు అని K. జాస్తి, ఫౌండర్ & CEO EVRE 
అన్నారు.
EV స్టా ర్టప్‌లు ఎదుర్కొంటున్న సవాళ్ల గురించి మా-
ట్లా డుతూ.. లాభదాయకత అన్నింటికంటే పెద్దదని 
కె. జాస్తి పేర్కొన్నారు. దేశవ్యాప్తంగా EVలను నెమ్మ-
దిగా స్వీకరించడమే ఇందుకు కారణమని ఆయన 
అన్నారు. వినీత్ గడ్డం, CTO, EV ఛార్జ్‌మెన్ ప్ర-
జలకు ఎలాంటి ఒడి దొడుకులు లేని EV ఛార్జింగ్ 
అనుభవం అవసరమని గమనించారు. తెలంగాణ-

లో ప్రజల ప్రవర్తన వారి వాహనాలను ఇంట్లో  లేదా 
వారి కార్యాలయంలో ఛార్జ్ చేయడానికి మొగ్గు  చూ -
పుతున్నట్లు  గుర్తించినట్లు  ఆయన చెప్పారు.
EV ఛార్జింగ్ స్టేషన్‌లు ఇంధన పంపుల లాంటివి 
కావు, వాటి రియల్ ఎస్టేట్ పాదముద్ర చాలా చిన్నది, 
కానీ కృష్ణ పంచుకున్న ఆర్థిక విజయంలో దాని 
స్థా నం కీలక పాత్ర పోషిస్తుందని K జాస్తి, తెలిపారు.
EVల వాణిజ్య వినియోగ కేసు గురించి Eride 
E-మొబిలిటీ కంపెనీ CEO దేవేందర్ రెడ్డి మాట్లా -
డుతూ.. భారతదేశంలో EV విప్లవం 3-వీలర్ల ద్వారా 
ప్రారంభించబడిందని పేర్కొన్నారు. EV కొనుగోలు 
చేసిన 8 నెలల్లో  వినియోగదారులు తమ ROIని 
(పెట్టు బడి మీద ఆదాయం) పొందుతారని ఆయన 
తెలిపారు.  2 & 3-వీలర్ సెక్టా ర్‌లో బ్యాటరీ, EV 
ఛార్జింగ్ ఇన్‌ఫ్రాస్ట్రక్చర్ స్ట ాండర్డైజేషన్, ఇంటర్‌ఆ -
పరేబిలిటీ కొత్త EV యజమానులను ముందుకు 
సాగడానికి, ఎంపికలను అన్వేషించడానికి బాగా 

ప్రేరేపిస్తాయని కృష్ణ చెప్పారు. K జాస్తి అన్నారు. 
EV ధరలో 30-40% దాని బ్యాటరీ ధరకే కారణమని 
TGREDCO ప్రాజెక్ట్ డైరెక్టర్ రామకృష్ణ తెలిపారు.  
సంభావ్య సవాళ్ల గురించి మాట్లా డుతూ.. SNJ 
సోలార్ CEO సూర్య జీడిగుంట, EV ఛార్జింగ్ 
యొక్క ఆకస్మిక ప్రవాహం (అందరు ఛార్జింగ్ 
చేయడం తో) డిమాండ్, సరఫరాలో అసమానత 
కారణంగా విద్యుత్ గ్రిడ్ లోడ్‌కు అంతరాయం కలి-
గించవచ్చని సూచించారు. స్టా ర్టప్‌లు అటువంటి 
పరిస్థితిని నిర్వహించడానికి తగిన సాంకేతిక జోక్యా-
లతో ముందుకు రావడానికి ఇది ఒక అవకాశాన్ని 
తెరుస్తుంది అన్నారు. ఈవీ ఛార్జింగ్ పాయింట్లు  ఈవీ 
ఛార్జింగ్ హబ్‌లు కాదని భారతదేశానికి స్పష్టమైన 
అవగాహన ఉందని TGREDCO ప్రాజెక్ట్ డైరెక్టర్ 
రామకృష్ణ అన్నారు. జాతీయ EV యాత్ర యాప్ 
EV ఛార్జింగ్ స్టేషన్ అగ్రిగేటర్‌లలో ఒకటిగా పనిచే-
స్తుంది. ఇదే తరహాలో, తెలంగాణ TSREDCO చే 

అభివృద్ధి చేయబడిన దాని స్వంత TSEV యాప్‌ను 
కలిగి ఉంది, ఇది 60 EV ఛార్జింగ్ ఎంఓలిక వసతు -
లను లను జాబితా చేసింది. 1000 మంది చందాదా -
రులను కలిగి ఉంది అని రామకృష్ణ, ప్రాజెక్ట్ డైరెక్టర్, 
TGREDCO పేర్కొన్నారు.
స్థిరత్వాన్ని పెంపొందించే మొబిలిటీ అనేది ఈరికే 
మాట్లా డే విషయం కాదని, వాతావరణ మార్పులను 
ఎదుర్కోవడం, మన కార్బన్ పాదముద్రను తగ్గించ -
డం తక్షణ అవసరం అని FTCCI ప్రెసిడెంట్ మిస్టర్ 
మీలా జయదేవ్ అన్నారు. తెలంగాణ మొత్తం వాహన 
జనాభా 1.6 కోట్లలో EVలు కేవలం 0.8% మాత్రమే 
ఉన్నాయని ఆయన జోడించిన అనేక రాష్ట్రా ల 
కంటే మనం చాలా వెనుకబడి ఉన్నామని ఆయన 
తెలిపారు. ఈ కాన్‌క్లేవ్‌లో EV సెక్టా ర్‌లోని ప్రముఖ 
నిపుణులతో రెండు ప్యానెల్ చర్చలు, రెండు వ్యక్తిగత 
ప్రెజెంటేషన్‌లు జరిగాయని FTCCI యొక్క ఎనర్జీ 
కమిటీ చైర్మన్ వినోద్ కుమార్ అగర్వాల్ తెలిపారు.

ఉప ముఖ్యమంత్రి కి 
శుభాకాంక్షలు తెలిపిన 
ఎమ్మెల్యే బాలు నాయక్

- జయభేరి, దేవరకొండ :

తెలంగాణ రాష్ట్ర ఉప ముఖ్యమంత్రి,ఆర్థిక శాఖ మంత్రి మల్లు  భట్టి 
విక్రమార్కకి దేవరకొండ శాసనసభ్యులు నేనావత్ బాలు నాయక్ 
పుట్టినరోజు శుభాకాంక్షలు తెలిపారు. శనివారం మంత్రి నివాసా-
నికి వెళ్లిన బాలు నాయక్ పుష్పగుచ్చం అందించి శుభాకాంక్షలు 
తెలిపారు. మల్లు  బట్టి విక్రమార్క సుదీర్ఘ రాజకీయ జీవితంలో 
ఉండాలని, ప్రజాసేవ చేయాలని ఆకాంక్షించారు.

ఈద్గా హ్ వద్ద  
ఏర్పాట్లు  పరిశీలన

- జయభేరి, దేవరకొండ :
బక్రీద్ పండుగను పురస్కరించుకుని  సోమవారం ఈద్గా హ్ 
వద్ద జరిగే ఈద్ ఉల్ అదా ప్రత్యేక ప్రార్థనలు సందర్భంగా దేవర-
కొండ  మున్సిపల్ వైస్ చైర్మన్ మహ్మద్ రహత్ అలీ,ఈద్గా  కమిటీ 
అధ్యక్షులు సయ్యద్ అజీమోద్దీన్ శనివారం ఈద్గా  పరిసరాలను, 
పార్కింగ్,  స్థలాలను  పరిశీలించారు. పెద్ద సంఖ్యలో ముస్లింలు 
పండుగ రోజున ఇక్కడికి వచ్చి సామూహిక ప్రార్ధనలు చేయనుండ-
గా మున్సిపాలిటీ సిబ్బందితో ఇక్కడ అన్ని ఏర్పాట్లు  చేయించారు.
నమాజ్ కు వచ్చే వారికి ఎటువంటి ఇబ్బందులు లేకుండా, అన్ని 
ఏర్పాట్లు  పూర్తి చేశారు.అన్ని రకాల సౌకర్యాలు, సదుపాయాలు 
కల్పిస్తున్నామన్నారు. వారి వెంట ఈద్గా హ్ కమిటి  ప్రధాన కార్యద-
ర్శి ఇలియాస్ పటేల్, మాజీ మార్కెట్ డైరెక్టర్ సయ్యద్ దస్తగిర్, ము-
న్సిపల్ ఇన్స్పెక్టర్  జాఫర్, మున్సిపల్ సిబ్బంది తదితరులు ఉన్నారు.

శనివారం

అండర్ గ్రౌండ్ డ్రైనేజీ 
పనులకు ఎమ్మెల్యే శంకుస్థా పన

- జయభేరి, కాప్రా :

కాప్రా డివిజన్ పరిధిలోని అరుణ్ నగర్ మరియు వినాయక్ నగర్ ఫేస్ -3 లో 
40 లక్షల నిధులతో చేపట్టిన అండర్ గ్రౌండ్ డ్రైనేజీ పనులకు ఎమ్మెల్యే బండారి 
లక్ష్మారెడ్డి శంకుస్థా పన చేశారు. ఈ సందర్బంగా ఆయన మాట్లా డుతూ.. ఉప్పల్ 
నియోజకవర్గ అభివృద్ధికి అవసరమైన అన్ని చర్యలు చేపడుతామని ఆయన 
తెలిపారు. ఎన్నికల కోడ్ ఉన్నందున పనుల్లో  జాప్యం జరిగింది అని నియోజక 
వర్గ అభివృద్ధికి శాయశక్తుల కృషి చేస్తానని హామీ ఇచ్చారు. తన దృష్టికి వచ్చిన 
సమస్యల పరిష్కారానికి కృషి చేస్తానని ఆయన అన్నారు. ఈ కార్యక్రమంలో 
స్థా నిక కార్పొరేటర్ స్వర్ణ రాజు శివమణి, BRS పార్టీ నాయకులు బైరీ నవీన్ 
గౌడ్, DGM సతీష్, AE రోహిత్ కాలనీల అధ్యక్షులు, BRS పార్టీ నాయకులు, 
కార్యకర్తలు తదితరులు పాల్గొ న్నారు.

వరంగల్, ఖమ్మం, నల్గ ొండ జిల్లా ల పట్టభద్రుల ఎమ్మెల్సీ ఎన్నికలలో భారీ 
మెజారిటీ తో గెలిచిన తీన్మార్ మల్లన్నని క్యూ న్యూస్ ఆఫీస్ లో కలిసి పీర్జా దిగూడ 
కాంగ్రెస్ పార్టీ అధ్యక్షులు తుంగతుర్తి రవి, కాంగ్రెస్ పార్టీ కమిటీ ఆధ్వర్యంలో 
సన్మానించటం జరిగింది. ఈ కార్యక్రమంలో కాంగ్రెస్ పార్టీలో ఉన్న అన్ని 
విభాగాల నాయకులు, కాంగ్రెస్ పార్టీ కమిటీ నాయకులు, కంటెస్టెడ్ కార్పొరే-
టర్లు , పార్టీ సీనియర్ నాయకులు, మహిళా విభాగం, NSUI, యూత్ కాంగ్రెస్, 
సేవాదళ్, SC సెల్, ST సెల్, BC సెల్, కిసాన్ సెల్, విభాగాల నాయకులు 
పాల్గొ న్నారు.

- జయభేరి, మేడిపల్లి 

సమాజ నిర్మాణంలో మహిళలు 
కీలకంగా వ్యవహరించాలి
8	మల్లా రెడ్డి  మహిళా కళాశాల గ్రా డ్యుయేషన్ డే లో పాల్గొ న్న 

ఎమ్మెల్యే మల్లా రెడ్డి

- జయభేరి, మేడ్చల్ :

సమాజ నిర్మాణంలో మహిళలే కీలకంగా వ్యవహరించాలని మేడ్చల్ ఎమ్మెల్యే 
మల్లా రెడ్డి అన్నారు. గుండ్లపోచంపల్లి మున్సిపాలిటీ పరిధి మైసమ్మగూడలోని 
మల్లా రెడ్డి మహిళా ఇంజనీరింగ్ కళాశాల 13వ గ్రాడ్యుయేషన్ డే శనివారం 
ఘనంగా జరిగింది. కార్యక్రమంలో ముఖ్య అతిథిగా పాల్గొ న్న ఆయన విద్యార్థు -
లు పట్టా లు ప్రధానం చేసి ఉత్తమ విద్యార్థు లను సత్కరించారు. ఈ సందర్భంగా 
మల్లా రెడ్డి మాట్లా డుతూ ప్రపంచంలో అత్యంత వేగంగా అభివృద్ధి చెందుతున్న 
దేశాల్లో  భారతదేశం ముందు వరుసలో ఉందన్నారు. ఇతర దేశాల్లో  సైతం కీ-
లకమైన పదవులు, స్థా నాల్లో  భారతీయులే ఉన్నారని అందుకు అంకితభావం, 
నైపుణ్యాలు, పనిపట్ల నిబద్ధతే కారణమన్నారు. ఇంజనీరింగ్ విద్య పూర్తి చేసుకు-
న్న విద్యార్థిణులు తమ నైపుణ్యంతో సమాజంలో మంచి గుర్తింపు సాధించాలని, 
ఉన్నత స్థా నాల్లో  నిలవాలని కోరారు. అంతకుముందు ఎమ్మార్ ఐ డైరెక్టర్ షా-
లినీరెడ్డి, కళాశాల కార్యదర్శి మహేందర్ రెడ్డి, ప్రిన్సిపాల్ మాధవిలత విద్యార్థి-
ణులనుద్దేశించి ప్రసంగించారు. మహిళా ఇంజనీర్లు గా, ఎంటర్ ప్రైన్యూర్లు గా 
ఎదగాలని కోరారు. కార్యక్రమంలో డీన్, హెచ్ఓడీ, అధ్యాపకులు, విద్యార్థు లు, 
తల్లిదండ్రులు పాల్గొ న్నారు.

మొక్కలు నాటడం 
వల్ల  భావితరాలకు మేలు
8	మొక్కలు నాటిన మున్సిపల్ కమిషనర్ రాములు

- జయభేరి, మేడ్చల్ :
మొక్కలు నాటడం వల్ల భావితరాలకు మేలు జరుగుతుందని గుండ్లపోచంపల్లి 
మున్సిపల్ కమిషనర్ వేముల రాముల అన్నారు. శనివారం కమిషనర్ పుట్టిన-
రోజు సందర్భంగా ప్రజాప్రతినిధులతో కలిసి మొక్కలు నాటారు. ఈ సందర్భం-
గా కమిషనర్ రాములు మాట్లా డుతూ మారుతున్న వాతావరణ కాలుష్యాన్ని 
నియంత్రించేందుకు ప్రతి ఒక్కరు విధిగా మొక్కలు నాటడం ఎంతో ముఖ్యమని 
అందుకు అందరూ నడుం బిగించాలన్నారు. పచ్చని చెట్లతో ఆరోగ్యకరమైన 
వాతావరణం ఏర్పడుతుందని రాములు తెలిపారు. మొక్కలను నాటడం ద్వారా 
విస్తారంగా వర్షా లు కురుస్తాయని అన్నారు. ఈ కార్యక్రమంలో కౌన్సిలర్లు  దొడ్ల 
మల్లికార్జు న్, సాయిపేట శ్రీనివాస్, నాయకులు వెంకటేష్ ముదిరాజ్, శ్రీనివాస్ 
రెడ్డి, వెంకటేష్, సుధాకర్, కృష్ణా  గౌడ్, భాను చందర్ తదితరులు పాల్గొ న్నారు.

- జయభేరి, దేవరకొండ :
పట్టణానికి చెందిన తెలంగాణ రాష్ట్ర ప్రభుత్వ 
పెన్షనర్స్ సంఘం సీనియర్ సభ్యులు,రిటైర్డ్ 
ప్రధానోపాధ్యాలు బియం సామ్యూల్ మాన -
వత్వాన్ని చాటుకున్నారు. తన 91వ పుట్టిన-
రోజు సందర్బంగా తన భార్య కీర్తిశేషురాలు 
దీవెనమ్మ రిటైర్డ్ టీచర్ జ్ఞా పకార్ధం శనివారం 
కుటుంబ సభ్యులతో కలిసి ఓ భీద కుటుంబా -
నికి 25 కిలోల బియ్యం, నిత్యావసరం సరుకు-
లుఅందజేశారు. సంఘం అధ్యక్షులు తాడిశె-
ట్టి నరసింహ, కార్యదర్శి అంకం చంద్రమౌళి 
కోశాధికారి పంగునూరు లింగయ్య, ఆడిటర్స్ 
వనం బుచ్చయ్య, చెన్నయ్య జన్మదిన శుభా -
కాంక్షలు తెలిపి పెద్దలు సామ్యూల్ తన శేష 
జీవితం ఆరోగ్యంతో వుండాలని, నలుగురికి 
సహాయ పడాలని  కోరారు. కుటుంబ సభ్యులు 
మాట్లా డుతూ..  తమ తండ్రి పుట్టినరోజుకి 
దుబారా ఖర్చులు చేయనియకుండా ఎప్పటికి 
గుర్తుండేలా సేవాకార్యక్రమం చేపట్టినందుల -

కు కృతజ్ఞతలు తెలిపారు.కష్టాల్లో   ఉన్న వారిని 
ఆదుకునేందుకు సంఘం ఎప్పుడు ముందుం-
టుందని, సేవా కార్యక్రమాల్లో  దేవరకొండ 
తెలంగాణ రాష్ట్ర ప్రభుత్వ పెన్షనర్స్ సంఘం 
తనదైన ముద్ర వేసుకుంటుందని  తెలిపారు. 
ఇటువంటి సేవా, సహాయక కార్యక్రమాలను 

స్ఫూర్తిగా తీసుకొని ప్రతిఒక్కరూ ఆపదలో 
ఉన్న వారిని ఆదుకోవాలని ఆయన కోరారు. 
ఈ కార్యక్రమంలో కార్యనిర్వాహాక కార్యదర్శి 
మహమ్మద్ యూసుఫ్ షరీఫ్, కార్యవర్గం 
సభ్యులు జంపాల యాదగిరి, ముసిని వీరయ్య,  
పెద్దు లు, కుటుంబ సభ్యులు పాలుగోన్నారు.

నిరుపేద కుటుంబానికి సహాయం 
చేసిన సీనియర్ పెన్షనర్

వాసవి క్ల బ్ వాసవి వనిత క్ల బ్ 

ఆధ్వర్యంలో చిరు సత్కారం

ప్ర జలకు ఎలాంటి 
ఒడి దొడుకులు లేని EV ఛార్జ ింగ్

మీ నాన్నకు ఇలాండి 
గిఫ్ట్స్ ఇవ్వండి.. 
ఈ ప్ర పంచంలో తండ్రి  ప్రే మ చాలా గొప్పది. ఆయన మన కోసం 

చేసే త్యాగం వెలకట్ట లేనిది. అయితే మీ తండ్రి  కోసం కొన్ని 
ట్ర ెండీ గిఫ్ట ్స్ ప్లాన్  చేయండి. అందుకోసం కొన్ని సలహాలు..

తండ్రి ప్రేమ చాలా విలువైనది. పిల్లల ఎదుగుదలలో తండ్రి పాత్ర చాలా పెద్దది. 
తన బిడ్డకు నిస్వార్థంగా సేవలు చేస్తాడు తండ్రి. ఈ సృష్టిలో తండ్రికి సాటి ఎవరూ 
లేరు. ఎవరూ మన పక్కన లేకున్నా.. నేనున్నా అంటూ నిలబడే సైనికుడు తండ్రి. 
అలాంటి గొప్ప వ్యక్తికి ఫాదర్స్ డే రోజున కొన్ని గిఫ్ట్స్ ఇవ్వండి. ఫాదర్స్ డే రోజున 
మీరు మీ తండ్రికి అనేక బహుమతులు కొనుగోలు చేయవచ్చు. వారికి ఇష్టమైన 
ప్రదేశాలకు తీసుకెళ్లవచ్చు. ఈ ఫాదర్స్ డేకి మీ నాన్నకు ఎలాంటి బహుమతులు 
ఇవ్వవచ్చో తెలుసుకుందాం..
ఫైర్ టీవీ క్యూబ్‌ : మీరు మీ తండ్రికి ఫైర్ టీవీ క్యూబ్‌ను బహుమతిగా ఇవ్వవచ్చు. 
ఇప్పుడు ఈ క్యూబ్ చాలా ఫీచర్లు , అలెక్సా ఫీచర్లతో వస్తుంది. దీని ద్వారా మీరు మీ 
తండ్రికి ఇష్టమైన సినిమాలు, పాటలను వినిపించేలా చేయవచ్చు. ఈ ఫాదర్స్ డే 
సందర్భంగా మీరు ఫైర్ టీవీ క్యూబ్‌ను బహుమతిగా ఇవ్వవచ్చు.
పోర్టబుల్ స్పీకర్‌ : మీరు మీ తండ్రికి పోర్టబుల్ స్పీకర్‌ను బహుమతిగా ఇవ్వవచ్చు. 
దీంతో ఆయన సులభంగా సంగీతాన్ని వినగలడు. ఎంజాయ్ చేయగలడు. అనేక 
స్పీకర్ ఫీచర్లు  ఇప్పుడు సరసమైన ధరలకు అందుబాటులో ఉన్నాయి. ఈ స్పీకర్‌ను 
అవసరమైన చోట కూడా తీసుకెళ్లవచ్చు.
ఇయర్ బడ్స్ : ఇయర్ బడ్స్  ఇష్టపడని వారు ఉండరు. మీరు మీ తండ్రికి ఇయర్ 
బడ్స్ ను బహుమతిగా ఇవ్వవచ్చు. ఇది వారికి మంచి మ్యూజికల్ ట్రీట్ అయ్యే 
అవకాశం ఉంది. అనేక ఫీచర్లతో కూడిన ఇయర్ బడ్స్ ఇప్పుడు ఆన్‌లైన్‌లో అం-
దుబాటులో ఉన్నాయి. కొని బహుమతిగా ఇవ్వండి.
కాఫీ మేకర్ : కాఫీ మేకర్ ఒక గొప్ప బహుమతి. మీ తండ్రి కాఫీ ప్రియులైతే, ఈ 
బహుమతి అతనికి ఇష్టమైనది అవుతుంది. మీరు మీ తండ్రికి గొప్ప కాఫీ మేకర్‌ని 
బహుమతిగా ఇవ్వవచ్చు. దీంతో ఎప్పుడు కావాలంటే అప్పుడు కాఫీ సిద్ధం చేసు-
కోవచ్చు.
కాఫీ మగ్ : మీరు మీ తండ్రికి ఒక కాఫీ మగ్‌ని బహుమతిగా ఇవ్వవచ్చు. దానిపై 
ఆయన ఫోటో ముద్రించి ఇవ్వండి. దానిలో కాఫీ తాగుతున్న క్షణాలు అందంగా 
ఉంటాయి. అంతేకాదు.. ఏదైనా కొటేషన్స్ రాసి కూడా ఇవ్వవచ్చు.
టీ షర్ట్ : మీరు మీ తండ్రికి ఇష్టమైన రంగులో అందమైన టీ-షర్టు ను బహుమతిగా 
ఇవ్వవచ్చు. బెస్ట్ ఫాదర్, డియరెస్ట్ ఫాదర్ వంటి లైన్స్ ఉన్న టీ-షర్ట్‌ను బహుమ-
తిగా ఇవ్వండి. కావాలి అనుకుంటే మంచి పర్స్ ఇవ్వండి. మీ తండ్రి ఫోటో ఉన్న 
పర్స్ ఇవ్వవచ్చు.
వంట చేసే ఇంట్రస్ట్ ఉంటే : వంట చేయడం మీ తండ్రికి ఇష్టమైన అభిరుచి అయితే 
వంట చేసేటప్పుడు ఉపయోగించగల టాప్‌ని ఆయనకు ఇవ్వవచ్చు. వంట చేసే-
టప్పుడు అతని బట్టలు మురికిగా ఉండకుండా ఇది సహాయపడుతుంది. వంట 
చేసినప్పుడల్లా  మిమ్మల్నే గుర్తు చేసుకుంటారు.
శాండ్‌విచ్ మేకర్ : మీ తండ్రికి సరైన అల్పాహారం సిద్ధం చేయడానికి ఉత్తమమైన 
శాండ్‌విచ్ మేకర్‌ని కొనుగోలు చేయవచ్చు. ఈ శాండ్‌విచ్ మేకర్‌తో మీ నాన్న 
అల్పాహారాన్ని తయారు చేసుకుంటారు.
గ్రీటింగ్ కార్డ్ : మీకు మీ తండ్రిపై ఉన్న మాటలతో కవితలు రాయండి. మనసులో 
ఉన్న పదాలను ఓ పేపర్ మీద పెట్టండి. ఈ ఫాదర్స్ డేకి గ్రీటింగ్ కార్డ్‌ను బహుమ-
తిగా ఇవ్వండి. ఇది జీవితాంతం మరచిపోలేని బహుమతి అవుతుంది. ఈ ఫాదర్స్ 
డేని మీ నాన్నతో కలిసి ఆనందించండి.

టీ20 ప్రపంచకప్‌లో వరుస విజయాలతో దూ-
సుకుపోతున్న భారత క్రికెట్‌ జట్టు  గ్రూప్‌ దశలో 
ఆఖరి మ్యాచ్‌ను విజయంతో ముగించాలని 
చూసినా రోహిత్‌ సేనకు నిరాశే ఎదురైంది. టీ -
మ్‌ఇండియా ఆశలపై వరుణుడు నీళ్లు  చల్లా డు. 
శనివారం ఫ్లోరి డాలోని లాడర్‌హిల్‌ వేదికగా 
కెనడాతో జరగాల్సిన మ్యాచ్‌ వర్షం కారణంగా 
టాస్‌ కూడా పడకుండానే రైద్దెంది. గత వారం 
రోజులుగా ఇక్కడ కురుస్తున్న వర్షంతో శ్రీ-
లంక-నేపాల్‌, అమెరికా-ఐర్లాండ్‌  మ్యాచ్‌ లూ టాస్‌ 
పడకుండానే రద్దు  కాగా శనివారమూ అదే సీన్‌ 
పునరావృతమైంది. పలుమార్లు  మైదానాన్ని పరిశీ -

లించిన అంపైర్లు .. ఔట్‌ఫీల్డ్‌  తడిగా ఉండటంతో 
ఆటను రద్దు  చేస్తున్నట్టు  ప్రకటించారు. ఈ నిర్ణ-
యంతో ఇరు జట్లకూ తలా ఓ పాయింట్‌ దక్కింది. 
దీంతో మూడు మ్యాచ్‌లలో గెలిచిన భారత్‌ ఏడు 
పాయింట్లతో గ్రూప్‌-ఏ నుంచి అగ్రస్థా నం దక్కిం-
చుకుని సూపర్‌-8 పోరుకు సిద్ధమైంది. ఇదే గ్రూపు 
నుంచి అమెరికా 5 పాయింట్లతో రెండో జట్టు గా 
తదుపరి దశకు ముందంజ వేసింది. గ్రూప్‌ దశ 
పోటీలు ముగింపు దశకు చేరడంతో ఈనెల 20 
నుంచి సూపర్‌ -8 మ్యాచ్‌లు మొదలుకానున్నాయి. 
ఈ దశలో 8 జట్లూ  రెండు గ్రూపులుగా విడిపోయి 
ఆ గ్రూపులో ఉన్న మిగిలిన మూడు జట్లతో తల-

పడతాయి. ఈ క్రమంలో సూపర్‌ -8లో రోహిత్‌ 
సేన.. జూన్‌ 20న అఫ్గా నిస్థా న్‌ (అంటిగ్వా)తో 
మొదటి మ్యాచ్‌ ఆడనుంది. 22న గ్రూప్‌ డీ లో 
రెండో స్థా నంలో నిలిచే జట్టు  (బంగ్లా దేశ్‌ లేదా 
నెదర్లాం డ్స్‌)తో తలపడాల్సి ఉం టుంది. 24న 
ఆస్ట్రేలియాతో తాడో పేడో తేల్చుకోనుంది. ఫ్లోరి డా-
లో వరుసగా మూడో మ్యాచ్‌ టాస్‌ పడకుండానే 
రద్దవడంతో అంతర్జా తీయ క్రికెట్‌ మండలి (ఐసీసీ)
పై క్రీడా విశ్లేషకులతో పాటు అభిమానులూ 
ఆగ్రహం వ్యక్తం చేస్తున్నారు. భారత్‌-కెనడా మ్యాచ్‌ 
రద్దయ్యాక మాజీ క్రికెటర్లు  సునీల్‌ గవాస్కర్‌, 
సంజయ్‌ మంజ్రేకర్‌ ఐసీసీపై అసంతృప్తి వ్యక్తం 

చేశారు. ఒకవేళ వర్షా లు వచ్చే సూచన ఉంటే 
స్టేడియాలు పూర్తిగా కప్పిఉంచేలా ఏర్పాట్లు  
చేయాలని వాళ్లు  అభిప్రాయపడ్డా రు. షెడ్యూల్‌ 
విషయంలో మరింత జాగ్రత్తగా వ్యవహరించాలని 
సోషల్‌ మీడియా వేదికగా క్రికెట్‌ అభిమానులు 
మండిపడుతున్నారు. ఈ టోర్నీకి ఆతిథ్యదేశంగా 
ఉన్న వెస్టిండీస్‌లోనూ వర్షా ల కారణంగా పలు 
మ్యాచ్‌లకు అంతరాయం కలిగింది. శనివారం 
నమీబియా-ఇంగ్లండ్‌ మధ్య అంటి గ్వా వేదికగా 
జరగాల్సిన మ్యాచ్‌లోనూ వరుణుడు అడ్డుకో వ-
డంతో డిఫెండింగ్‌ చాంపియన్‌ ఈ టోర్నీ నుంచి 
నిష్క్రమించే ప్రమాదంలో పడింది.

ఆఖరి పోరూ ఆవిరే..ఆఖరి పోరూ ఆవిరే..

మహిళలు తమ కోసం ప్రత్యేకంగా ఆహారాన్ని 
తినాలి. ఇంటిల్లిపాదికి వండి పెట్టే మహిళలు తమ 
గురించి మాత్రం శ్రద్ధ వహించరు. వీరు ప్రతిరోజూ 
చిటికెడు జాజిపొడిని తినడం వల్ల ఎన్నో ప్రయోజ -
నాలు ఉన్నాయి.
మనం వాడే మసాలా దినుసులు అన్నీ వంటకా-
లకు రుచి ఇవ్వడమే కాదు, మన ఆరోగ్యంలో 
కూడా అంతర్భాగం అవుతాయి. అలాంటి వాటిల్లో  
జాజికాయ ఒకటి. జాజికాయను బిర్యానీలో వేసి 
వండడమే కాదు, సాధారణ సమయంలో కూడా 
మహిళలు తీసుకోవాలి. ఆయుర్వేదం ప్రకారం 
జాజికాయను మెత్తగా పొడి చేసి చిన్న డబ్బాలో 
వేసి దాచుకోవాలి. ప్రతిరోజూ చిటికెడు ఆహారంలో 
భాగం చేసుకోవాలి. ఇలా చేయడం వల్ల మహిళల-
కు ఉండే చాలా సమస్యలు తగ్గు తాయి.

కొంతమంది మహిళలకు లైంగిక ఆసక్తి తగ్గిపో-
తుంది. దీనివల్ల కుటుంబంలో గొడవలు వస్తాయి. 
అలాంటివారు చిటికెడు జాజికాయ పొడిని 
ప్రతిరోజూ ఆహారంలో భాగం చేసుకుంటే వారికి 
కామోద్దీపన జరుగుతుంది. పునరుత్పత్తి ఆరోగ్యం 
మెరుగుపడుతుంది. శారీరక, మానసిక శ్రేయస్సు 
కలుగుతుంది. ఆయుర్వేదం చెబుతున్న ప్రకారం 
జాజికాయ పొడిని తాగడం వల్ల, తినడం వల్ల నిద్ర 
చక్కగా పడుతుంది. రోగనిరోధక శక్తి పెరుగుతుం -
ది. దీనిలో మెగ్నీషియం, మాంగనీస్, రాగి వంటి 
ఖనిజాలు నిండుగా ఉంటాయి. విటమిన్ బి1, 
విటమిన్ b6 వంటి పోషకాలు లభిస్తాయి.
చిటికెడు జాజికాయ పొడిని పాలలో వేసి ప్రతిరోజు 
తాగే మహిళల్లో  లైంగిక జీవితం సంతోషంగా 
ఉంటుంది. పురాతన కాలంలో ఇదే చిట్కాను 

మహిళలు పాటించేవారని ఆయుర్వేద గ్రంధాలు 
చెబుతున్నాయి. ఈ పొడి నాడీ వ్యవస్థను శాంతప -
రుస్తుంది. అవయవాలకు రక్తప్రసరణ మెరుగుప-
రుస్తుంది. అందుకే దీన్ని మహిళల వయాగ్రా అని 
పిలుచుకోవచ్చు.
ప్రతిరోజూ చిటికెడు జాజికాయ పొడిని తీసుకో -
వడం వల్ల శరీరంలోని హార్మోన్లు  సమతుల్యంగా 
ఉంటాయి. దీన్ని పాలతో కలిపి సేవించినప్పుడు 
యాంటీ డిప్రెసెంట్ గా కూడా పనిచేస్తుంది. ఇది 
తాగాక సెరటోనిన్ విడుదలవుతుంది. ఇది నిద్రను 
ప్రేరేపిస్తుంది. మెదడు ఆరోగ్యాన్ని కాపాడుతుంది. 
ఈస్ట్రో జన్ కలిసి మహిళల్లో  పునరుత్పత్తి ఆరో-
గ్యాన్ని పెంచుతాయి. మహిళలు తీసుకోవాల్సిన 
మసాలాలలో జాజికాయ పొడి ఒకటి. ఇది నిరాశ, 
ఆందోళన వంటి వాటికి దూరంగా ఉంచుతుంది.

జాజికాయలో హీలింగ్ లక్షణాలు అధికంగా 
ఉంటాయి. నరాలకు రిలాక్సేషన్ వస్తుంది. జాజికా -
యలోని శక్తివంతమైన ఔషధ గుణాలు నరాలను 
కాపాడతాయి. నిద్రలో ప్రేరేపించే సెరటోనిన్ 
హార్మోన్ ను విడుదల చేస్తాయి. ఒక గ్లా సు నిండుగా 
పాలను తీసుకుని చిటికెడు జాజికాయ పొడిని 
కలుపుకుని తాగండి చాలు. మంచి ఫలితాలు 
మీకు కొన్ని రోజుల్లో నే కనిపిస్తాయి.
ఆయుర్వేద నిపుణులు చెబుతున్న ప్రకారం 
జాజికాయ ఒక యాంటీ డిప్రెసెంట్. ఇది 
నరాలను శాంత పరచడమే కాదు.. ఇది అడాప్టో -
జెన్ గా పనిచేస్తుంది. ఒత్తిడి, ఆందోళన వంటివి 
రాకుండా కాపాడుతుంది. కాబట్టి మహిళలు 
ప్రతిరోజూ చిటికెడు జాజికాయ పొడిని తినడం 
చాలా అవసరం.

ప్ర తిరోజూ చిటికెడు ప్ర తిరోజూ చిటికెడు 
తింటే చాలుతింటే చాలు

నేటి నుంచి నేటి నుంచి 
భారత్‌ Vs దక్షిణాఫ్రికాభారత్‌ Vs దక్షిణాఫ్రికా

వన్డే  సిరీస్‌వన్డే  సిరీస్‌
స్వదేశంలో భారత మహిళల క్రికెట్‌ జట్టు  

ఆదివారం నుంచి దక్షిణాఫ్రికాతో వన్డే సిరీస్‌ 

ఆడనుంది. మూడు వన్డేల సిరీస్‌లో భాగంగా నేడు 

బెంగళూరులోని చిన్నస్వామి స్టేడియం వేదికగా 

హర్మన్‌ప్రీత్‌ కౌర్‌ సేన పటిష్టమైన సౌతాఫ్రికాతో 

ఢీకొననుంది. సౌతాఫ్రికాతో మూడు వన్డేలకూ చిన్న-

స్వామి స్టేడియమే ఆతిథ్యమిస్తోంది.

లేడీ బాస్‌ 
హంగామా 
యువతరంలో మంచి క్రేజ్‌ ఉన్న కథానాయికల్లో 
శ్రీలీల ఒకరు. అరంగేట్రం చేసిన అనతికాలంలోనే 
ఈ అచ్చ తెలుగు అందం భారీ చిత్రాల్లో  అవకాశా-
లను సంపాదించుకొని సత్తా  చాటింది. ప్రస్తుతం 
ఈ భామ నితిన్‌ సరసన ‘రాబిన్‌హుడ్‌’ చిత్రంలో 
నటిస్తున్న విషయం తెలిసిందే. వెంకీ కుడుముల 
దర్శకత్వంలో మైత్రీ మూవీ మేకర్స్‌ నిర్మిస్తున్న ఈ 
చిత్రం ప్రస్తుతం షూటింగ్‌ జరుపుకుంటున్నది. 
డిసెంబర్‌ 20న ప్రేక్షకుల ముందుకురానుంది. 
శుక్రవారం కథానాయిక శ్రీలీల పుట్టిన రోజుని 
పురస్కరించుకొని లేడీ బాస్‌ నీరా వాసుదేవ్‌గా 
ఆమె పాత్రను పరిచయం చేస్తూ  వీడియో విడుదల 
చేశారు. ‘సునామీలో టీ సైలెంట్‌గా ఉండాలి. నా 
ముందు నువ్వు సైలెంట్‌గా ఉండాలి’ అని శ్రీలీల 
చెప్పిన డైలాగ్‌ హైలైట్‌గా నిలిచింది. ఈ సినిమాలో 
శ్రీలీల కాస్త గర్విష్టి అయిన లేడీ బాస్‌గా కనిపిస్తుం-
దని, నితిన్‌ క్యారెక్టర్‌కు పూర్తి భిన్నంగా ఆమె పాత్ర 
సాగుతుందని చిత్ర బృందం పేర్కొంది. రాజేంద్రప్ర-
సాద్‌, వెన్నెల కిషోర్‌ తదితరులు నటిస్తున్న ఈ చిత్రా-
నికి కెమెరా: సాయిశ్రీరామ్‌, సంగీతం: జీవీ ప్రకాష్‌ 
కుమార్‌, నిర్మాతలు: నవీన్‌ యెర్నేని, వై.రవిశంకర్‌, 
రచన-దర్శకత్వం: వెంకీ కుడుముల.

కొంచెం 
టెన్షన్‌గా ఉంది
దీపికా పదుకొనే ప్రస్తుతం పూర్తి వి-
శ్రాంతిలో ఉంది. ఆరోగ్యవంతమైన 
బిడ్డను ప్రసవించడానికి ఎన్ని జాగ్ర-
త్తలు తీసుకోవాలో అన్ని జాగ్రత్తలూ 
తీసుకుంటూ ఓ కొత్త జీవితాన్ని గడు-
పుతున్నది. ఇటీవల ఆన్‌లైన్‌లో తన 
అభిమానులతో ఇంటరాక్ట్‌ అయిన 
దీపిక.. తన ప్రెగ్నెన్సీ లైఫ్‌ గురించి 
ఆసక్తికరంగా మాట్లా డింది. ‘ఇన్నా-
ళ్లూ బరువు పెరగకుండా జాగ్రత్తలు 
తీసుకునేదాన్ని. ఇష్టమైన ఫుడ్‌ని 
కూడా అవైడ్‌ చేసేదాన్ని. ఇప్పుడు 
కోరింది తింటున్నాను. నేనెంత 
తింటే నా బేబీకి అంత మంచిదని 
డాక్టర్‌ చెప్పారు. అయితే బయటి 
ఫుడ్‌ మాత్రం తినడంలేదు. చక్కగా 
ఇంట్లో చేసుకునే తింటున్నా. బోర్‌ 
కొడితే బయటకెళ్తున్నాను. అయితే 
పక్కన రణ్‌వీర్‌ ఉండాల్సిందే. మా 
అమ్మానాన్న వచ్చి వెళ్తున్నారు. మొ-
న్నామధ్య రణ్‌వీర్‌ పేరెంట్స్‌ కూడా 
రెండ్రోజులుండి వెళ్లా రు. కుటుంబ-
సభ్యులతో గడపడం ఆనందంగా 
ఉంది. నేను ఏ మాత్రం ఆందోళన 
చెందకుండా రణ్‌వీర్‌ దగ్గరుండి 
చూసుకుంటున్నాడు. డెలివరీ సెప్టెం-
బర్‌లో ఉంటుందని డాక్టర్‌ చెప్పారు. 
కొంచెం టెన్షన్‌గా ఉంది’ అంటూ 
చెప్పుకొచ్చింది దీపికా పదుకొనే.

డబుల్‌ ఇస్మార్ట్‌ 
వచ్చేస్తు న్నాడు
ఉస్తాద్  రామ్ పోతినేని, సెన్సేషనల్ డైరెక్టర్ పూరి జగన్నాధ్ తమ మ్యాసీవ్ 
బ్లా క్ బస్టర్ ఇస్మార్ట్ శంకర్ చిత్రానికి సీక్వెల్‌తో తిరిగి వస్తున్నారు. మేకర్స్ 
ఈరోజు సినిమా విడుదల తేదీకి సంబంధించిన అప్‌డేట్‌ను ఇచ్చారు. 
డబుల్ ఇస్మార్ట్ ఆగష్టు 15న స్వాతంత్ర్య దినోత్సవం సందర్భంగా థియేటర్ల-
లో విడుదల కానుందని మేకర్స్ అఫీషియల్ గా అనౌన్స్ చేశారు.  సినిమా 
విడుదలకు  ఇండిపెండెన్స్ డే పెర్ఫెక్ ట్ టైమ్. గురువారం సెలవు కాగా, 
సోమవారం (రక్షాబంధన్) మరో హాలీ డే కూడా సినిమాకు కలిసిరానుంది. 
పవర్ ఫుల్ రిలీజ్ డేట్ పోస్టర్‌లో రామ్ పవర్-ప్యాక్ డ్ అవతార్‌లో విభూతి 
ధరించి కనిపించారు. బ్యాక్ గ్రౌండ్ లో ఒక శివలింగం, కాగడ ని చూడవ-
చ్చు.ఈ సినిమా టీజర్‌ను విడుదల చేసిన మేకర్స్ రెగ్యులర్ అప్‌డేట్‌లతో 
ముందుకు వస్తా రు.యాక్షన్, ఎంటర్‌టైన్‌మెంట్ పరంగా ప్రీక్వెల్‌కి డబుల్ 
ఇస్మార్ట్ సినిమా డబుల్ మ్యాడ్ నెస్ తో ఉండబోతుంది. పూరి జగన్నాధ్ 
మరోసారి తన హీరోని బెస్ట్  స్టైలిష్, మాస్ యాక్షన్-ప్యాక్ డ్ అవతార్‌లో 
ప్రజెంట్ చేశారు.రామ్ డబుల్ ఇస్మార్ట్‌ని డబుల్ స్కిల్స్ తో అదరగొట్టా రు. 
సంజయ్ దత్ విలన్‌గా కీలక పాత్ర పోషిస్తున్నారు. రామ్ సరసన కావ్య 
థాపర్ హీరోయిన్. మణిశర్మ సంగీతం అందించిన ఈ చిత్రానికి సామ్ కె 
నాయుడు, జియాని జియానెలి సినిమాటోగ్రాఫర్‌లు. పూరి కనెక్ ట్స్ బ్యానర్‌పై 
పూరి జగన్నాధ్, ఛార్మి ఈ చిత్రాన్ని నిర్మిస్తున్నారు.డబుల్ ఇస్మార్ట్ తెలుగు, 
తమిళం, కన్నడ, మలయాళం, హిందీ భాషలలో విడుదల కానుంది.నటీ 
నటులు: రామ్ పోతినేని, సంజయ్ దత్, కావ్య థాపర్, అలీ, గెటప్ శ్రీను, 
తదితరులు.

'భలే ఉన్నాడే' 
సెట్ అవుతుందా..
యంగ్ హీరో రాజ్ తరుణ్ అప్ కమింగ్ మూవీ 'భలే ఉన్నాడే'. రవికిరణ్ 
ఆర్ట్స్ బ్యానర్‌పై ఎన్‌వి కిరణ్ కుమార్ నిర్మిస్తున్న ఈ చిత్రానికి జె శివసాయి 
వర్ధన్ డైరెక్టర్. బ్లా క్ బస్టర్ మేకర్ మారుతి ఈ చిత్రాన్ని ప్రజెంట్ చేస్తున్నా -
రు. ఇప్పటికే విడుదలైనఈ సినిమా ఫస్ట్, ఫస్ట్ సింగిల్, టీజర్ కి ట్రెమండస్ 
రెస్పాన్స్ వచ్చింది.తాజాగా మేకర్స్ భలే ఉన్నాడే సెకండ్ సింగిల్ సెట్ 
అవుతుందా పెయిరు సాంగ్ ని విడుదల చేశారు. సక్సెస్ ఫుల్ కంపోజర్ 
శేఖర్ చంద్ర ఈ సాంగ్ ని మ్యాజికల్ మెలోడీగా కంపోజ్ చేశారు. కపిల్ 
కపిలన్ ప్లజెంట్ వోకల్స్ తో సాంగ్ కి మరింత ఫీల్ గుడ్ వైబ్ ని యాడ్ 
చేశారు. కృష్ణకాంత్ రాసిన లిరిక్స్ ఎట్రాక్టివ్, మీనింగ్ ఫుల్ గా వున్నాయి. 
ఈ సాంగ్ లో లీడ్ పెయిర్ ని యూనిక్ గా ప్రజెంట్ చేసిన విధానం క్యురి -
యాసిటీని పెంచింది.  నగేష్ బానెల్లా  ఈ చిత్రానికి డీవోపీగా పని చేస్తున్నా-
రు. శ్రీకాంత్ పట్నాయక్ ఆర్ ఎడిటర్, సురేష్ భీమగాని ఆర్ట్ డైరెక్టర్, శివ 
కుమార్ మచ్చ ప్రొడక్షన్ డిజైనర్.బి గోవిందరాజు, ముక్కర మురళీధర్ 
రెడ్డి ఎగ్జిక్యూటివ్ నిర్మాతలుగా వ్యవహరిస్తున్నారు.




